VHAHEVHERU,
NDIMA YA VHURATHI 3

% Ndi matsheloni, dzikhonani. Ndi tshikhala tsha vhudi u vha

fhano. Nahone—nahone u vuledza heyi mvulatswinga khulu
u bva kha mufunzi washu zwi do dzhia vhutshilo ha vhukuma,
a zwi nga do ralo? Ngauralo ri khou neya Murena thendo nga
nthani ha maanda Awe othe mahulu na khathutshelo Dzawe dze
A rineya dzone fhasi u tsa na minwaha.

Zwino ndi na ndivhadzo thukhu dzine nda khou toda u ita.
Nthihi, rine, Mukomana Wood na Mukomana Roberson, ri khou
toda u ni livhuwa nothe ngaurinarirabelela, uriri vhe na lwendo
Iwo tsireledzeyaho. Ro vha na tshifhinga tsha vhudi; ro tuwa lwa
maduvha mana na hafu, ndi a tenda, nahone ra dovha ra vhuya
murahuro tsireledzeya. Murena vho ralo u ri thatutshedza.

506 Zwino, ri khou divhadza uri Mukomana Graham Snelling,
mvuseledzo yawe, i khou bvela phanda, ntha ngei—ngei
magumoni a Brigham Avenue, ngei kha. . .hafha doroboni. Huno
madekwana a Lavhuraru heli lo no khou da. . .ndi khou toda
u tuwa matshelo, nga murahu ha tshumelo ya mbulungo ine
nda do i divhadza hu si kale. Ri do ni divhisa nga madekwana
a Lavhuraru. Ri khou toda u ya sa vhurumelwa, rothe, ntha
ngei u dalela Mukomana Graham phanda ha musi a tshi vala
tshumelo yawe ntha atho. Huno ri do lingedza u kuvhanganya
tshivhidzo tshothe, arali ri tshi kona, huno ra ya sa vhurumelwa
u tangana nae, u vha na Mukomana Graham kha inwe ya
dzitshumelo dzawe.

507 Huno, zwino, ano masiari ngei—ngei kha tshiimiswa tsha
vhavhulungi ngei Charlestown, hu na—na Vhomme. Colvin, vhe
vha vhuya vha da tshivhidzoni hafha lwa minwaha minzhi
yo fhiraho, vha na minwaha ya fusumbe-ina, vho futshela
vhuno vhutshilo mulovha uri vha ye u vha vha na Murena
Yesu. Huno mbulungo yavho i do rerwa nga Musumbuluwo,
nga Mufunzi Vho. McKinney, vho vha vha tshi ralo, tshifhinga
tsho fhiraho, vha mufunzi wa tshivhidzo tsha Methodisi ngei—
ngei Port Fulton lwa minwaha minzhi, vho vha vha khonani
dzavho dza tsini. Huno ndi khou tea u vha thusa, Musumbuluwo,
nga, ndi a tenda ndi hafu u bva kha iri ya u thoma, ngei—
ngei fhethu ho dzumbetshedzwaho afho Charlestown, Indiana.
Nahone khonani dzothe dza muta wa Colvin ni tea u ralo, ndi
a zwi divha, ni tea u livhuwa zwino u futuwedzea hutuku kana
u. ..ukhadana zwituku. Ngauriri a divha uri izwo ndi mini, rine
vhane ro no fhira kha izwo, miedzini, rine, huno ra divha uri zwi

amba mini u xelelwa nga khonani. Huno-hari. . .O edela atho—
atho fhethu ho dzumbetshedzwaho zwino, ngei Charlestown,
Indiana. Arali na gonyela hone ano masiari, ngani, zwi takalelwa
nga vha muta wa Colvin, ndi na vhutanzi. Vhunzhi ha vhathu
vhavho vha da fhano kha theberenakele. Ndo malisa, u swita,
u lovhedza, tsini na u ralo, muta wavho, vhothe. Huno zwo
ralo Vho. Grayson, vhe vha vha vha mudzulatsini hafha, ndi
muvhulungi atho ntha.

508 Huno-ha hezwi, madekwana a namusi, Murena a tshi funa,
he ra sia hone matsheloni ano, ri do lingedza u thoma hone
madekwana a namusi, nga ino ngudo khulu ine ra khou guda
zwino. Huno ndi elekanya uri idzo dzo vha dzi dzindivhadzo, u
ya nga—nga—nga hune nda divha. Huno ano madekwana a no
khou da a Lavhuraru, zwino, ri do divhadza madekwana ane ri
khou ya u vha ri na Mukomana Graham.

509 Huno ri tanganedza vhatsinda vhothe khoroni dzashu.
Nahone ro takala nga u vha na vhoinwi fhano ano matsheloni,
nahone ri rabela uri Mudzimu a fhirise, na u tou dadza, kha u ni
fhatutshedza namusi nga iyi khuvhangano.

510 Mukomana Cox u kha di bva u mmbudza uri ndivhadzo
ya tshitshavhani yo vha i sa khou shuma zwa vhudi nga itsho
tshifhinga. Khanwe yo ralo, khanwe zwi tshi tevhela mutsho, ho
dala vhutsi kha tshipikara afho. Nahone a si zwa vhudi nga u
ralo, na u rangani hazwo, ngauralo izwo zwi nga vha zwi zwone
tshivhangi.

511 Ndi khou vhona khaladzi o dzulaho haftha ane nda mu divha,
Khaladzi Arganbright, ndi...Hezwi a si zwa vhudi na—na u
lugela, u vhudzisa hezwi, fhedzi wo pfa nga ha Mukomana
Arganbright u bva tshe a fuwa? Ndi khou takalela u pfa khae nga
u tou tavhanya. U Switzerland na Germany, u kha mutangano
henefho na Mukomana Tommy Hicks na Paul Cain. Arali wa
vhuya wa pfa, Khaladzi Ruth, u mmbudze nga u tavhanya, nga
u tavhanya u ya nga hune wa kona.

512 Zwino, theberenakele thukhu a i na mirado, fhedzi ri na
vhuledzani. A ri na mikhuvha fhedzi Kristo, a ri na mulayo
fhedzi lufuno, a ri na bugu fhedzi ri na Bivhili. Ndi yone Bugu i
yothe ine ra divha ngayo, nahone tshithu tshi tshothe tshine ra
divha, vhunga ri nayo. Vhunga Malofha a Yesu Kristo o ri tanzwa
zwivhini, ri na vhuledzani nga tshashu, rothe.

513 Ndo vha ndi tshi khou lavhelesa, ano matsheloni, vhanwe
vha vhoinwi vhathu ni nga vha no no pfa murathu a tshi
khou rabela. We a vha a Mukatolika, ngauralo, kana o vha a
Mukatolika. Huno hatha hu da vhathu vhanzhi vho fhambanaho.
Ndo tou vha na tshikhala, tshikhala tshituku tsho fhiraho,
tsha u khadana na murathu wa Mennonite ane o dzula hafha.
Huno u bva ngei Mennonites, u bva kha Vhamethodisi, u bva
kha Vhabaphuthisi, na Katolika, kana nnyi na nnyi ane a

funa, vha tendeleni vha de. Huno ri ledzana rothe u mona na
dziphathutshedzo dza Ipfi ]la Mudzimu. Munwe ane o dzula
u fhano ndi Thanzi ya Yehova na vhathu vho fhambanaho,
ngauralo, vha dzidinomineisheni dzo fhambanaho.

514 Ndo vha ndi tshi funa (zwo luga, ndi kha di ralo) Vhukovhela.
Ndi funa dzibere na kholomo. Ndo aluwa bulasini, nahone ndi—
ndi a zwi funa. Huno ro vha ri tshi ita zwa u mona, huno ndo
vha ndi tshi bva nadzo. Huno ro vha ri na dzharata ya mukano.
A thi divhi arali vhoinwi vhathu vha Vhukovhela nii tshi divha
uri dzharata ya mukano ndi mini, kana hai. Ndi musi ni tshi
panga kholomo ngomu kha—kha daka, li na dzharata ine ya dzi
thivhela ine vha i vhidza u kanula, dza vhuya murahu bulasini.
Dzo vha dzi tshi ralo u ]la hatsi, hune vha alusa hatsi u itela u
kanzwa nga vhuria. Huno-ha ntha ngei thavhani, navho vha na
dzharata ya drift, hune vha khethekanya dza tsadzi nnzhi na dza
nduna, na zwinwe zwinzhi. I vhidzwa u pfi dzharata ya mukano.
Fhedzi dzharata ya mukano khulwane ndi hune mulindi a ima
hone musi kholomo dzi tshi khou fhira.

515 Huno ndo no dzula henefho, maduvha manzhi, kha sale
langa, huno nda dzi lavhelesa musi kholomo dzi tshi khou fhira
ngaho. Ho vha hu na tswayo dzothe dzo fhambanaho dze dza
fhira. Ho vha hu na dzinwe dzi no vhidzwa “Daimane.” Huno
dzinwe dza hone dzi vhidzwa “Bar X.” Huno dzinwe. . . Yashu
yo vha i “Tripod,” tshinwe tshithu tshi nga ho luswayo lwa
Boy Scout. Muthannga o no tevhela, fhasi hayo, ho vha hu
“Turkey Track,” kha bere. Huno vho vha na tswayo dzothe dzo
fhambanaho, dza—dza u divha kholomo dzavho ngadzo musi vha
tshi dzi vulela uri dzibve.

516 Zwino, mulindi o vha i si na ndavha na idzo tswayo dzine
vha vha nadzo, fhedzi khezwi zwine, mulindi o vha a tshi khou
takalela u vhona thikithi ndevheni dzadzo. Inwe na inwe yo
dzhenaho ngomu hatho, hu si na ndavha uri ndi mufuda ifhio,
yo vha i tshi tea u vha yo lushaka lwo fhelelaho lwa Hereford.
Yo vha i nga si dzhena hatho nndani ha musi i Hereford. Yo vha
i tshi tea u vha i tshifuwo tsho nwaliswaho kana yo vha i nga
si dzhene.

517 Ndi elekanya, nga ilo duvha musi Murena a tshi do vhuya,
Ha khou ya u londola tswayo dze ra ambara, fhedzi arali rothe ri
Vhakriste vho bebwaho hafhu. Ndi zwone. Iyo ndi tshitoko tsha
Kristo. Ndingo dza Malofha dzi khou ya u ri sumbedza, uri ri
Vhakriste rothe. Huno arali ri tshi khou ya u vha nga iyo ndila
afho, ndi khwine ri tshi vha nga u ralo fhano. A ni humbuli nga
u ralo? Ndi yeneyo ndila, ri livhuwa vhathu vhothe u bva kha
zwivhidzo zwo fhambanaho.

518 Zwino ri khou guda nga heyi Bugu ya vhudi ya Vhahevheru.
Murathu washu o diphina ngayo nga maanda u swika a tshi dzhia
theiphi nahone u khou ita bugu dza u dededza nga hezwi.

519 Zwino ri khou da u swika, hu si kale, kha ndima ya vhull.
Ro lavhelela u fhedza vhuriha kha izwo, kha ndima ya vhull.
Kha mvumbo inwe na inwe, ri tama u humela murahu kha Bugu
nahone ra tumanya Lunwalo lwothe. Ndo vha ndi tshi khou ya
u zwi ita. Ndi zwi ita nga tshipida, kha zwinwe zwa hezwi, zwa
hedzi ndima dzo fhiraho, uri Bugu yothe i tumane. Ngauri, ni a
vhona, Lunwalo lu tea u tanziela Lunwalo.

520 Ngauralo, arali hu na hunwe u hanedza, hune munwe
muthu a elekanya uri Manwalo a ya hanedzana, izwo ndi
vhukhakhi. A hu na Lunwalo lune lwa hanedza Lunwalo. Kha—
kha khanedzano ndi hone hune khanwe Lu hanedza ndila yashu
ya u lavhelesa Khalwo, fhedzi a Lu Dihanedzi. Ndi kale ndi kha
vhushumeli, ndo no vha kha minwaha yo no swika fumbili zwino,
nahone a thi athu, na tshinwe tshifhinga, u wana tshinwe tshithu
kha Bivhili tshine tsha hanedza tshinwe tshithu tsho nwalwaho
kha Bivhili. Nahone ndi—ndi tou zwi divha uri a tshi ho.

521 Huno namusi ri khou guda kha inwe ya dzindima dza
Vhahevheru yo fhatutshedzwaho, ndima ya vhu7. Huno hu na
munwe a si na Bivhili, ane a takalela u ri tevhela musi ri tshi
vhala, ri do takala u ni disela Bivhili arali na tou imisa tshanda
tshanu. Ndi do ita uri vhanwe vhahulwane, munwe muthu, a de
hafha nahone a dzhie dzinwe. Vhanwe vha khou imisa zwanda
zwavho murahu afho. Huno ndi a livhuwa, murathu. Huno arali
ni tshi khou toda Bivhili, itanu imisa tshanda tshanu, huno vha
do ni disela dzone.

522 Zwino, ndila i yothe ine tshivhidzo tsha nga fhatiwa, ndila
i yothe ine muthu a nga kona u vha na Lutendo, a si nga
dinomineisheni yawe, a si nga u didzhenisa hawe. Fhedzi
Lutendo lwawe lu so ngo ditika kha thiolodzhi ya u pfesesa ha
vhanwe vhathu, ngauri ndi, zwi nga vha, zwa muthu zwothe.
Fhedzi ndila i yothe ine Lutendo lwa nga wana fhethu halwo ha
u ditika ha vhudi, ndi ntha ha Ipfi ]a Mudzimu li sa dzinginyei
nahone li sha shanduki. “Lutendo lu da nga u pfa, u pfa Ipfi.”
Zwi dzhia zwenezwo. Huno—huno musi Lutendo lu tshi pfiwa na
u tanganedzwa, lu dzula lwa tshothe. A hu tshe na tshithu tshine
tshi nga lu sudzulusa, hu si na ndavha zwine zwa da kana zwine
zwa tuwa. A hu na tshithu tshine tshi nga dovha tsha shandukisa
ulwo Lutendo. Elekanyani nga izwo. No toka, nahone a ni tsha
shandukiswa, lwa tshithinga na u ya Nga Hu Sa Fheli. No fokwa
Ilwa tshothe, “Ngauri Mudzimu, nga tshithavhelo tshithihi, o
khunyeledza lwa tshothe havho vho itwaho vhakhethwa, kana
vho vhidzwaho.”

522 Huno Lutendo lu na vhuimo vhuhulu kha Mukriste,
vhutshilo ha mutendi, lune lu nga ima thungo ha vhida ]la matope
kana tsini na bogisi, hune lushie lwa vhudi kana mufunwa o
fhira u bva kha vhuno vhutshilo u ya ngei kha ha seli. Huno nga
ndavheleso yo dziaho ya mato a goni, lu a kona u Mu lavhelesa we

a ri, “Ndi nne Mvuwo na Vhutshilo.” Huno vha hangwa zwithu
zwo fhiraho. Vha kokodzela kha luswayo lwa mbidzo khulwane.

524 Ndo takala nga maanda ngauri Mudzimu o bveledza
zwenezwo, nahone o zwi ita tshifhiwa tsha mahala kha rothe.
Ndi zwine zwivhidzo zwa tea u vha zwone. Zwivhidzo a zwi ambi
dzidinomineisheni kana madzangano; zwi amba, “Zwigwada
zwa vhathu, vha vhatendi, vho kuvhanganaho vhothe fhasi ha
vhuledzani ha Ipfi.”

525 Ndi kha pfunzo ya vhudi hafha ya Paulo Mukhethwa, kha
mvulatswinga, kha ndima dzo fhiraho, o vha a tshi khou tou
shumana na Vhukhethwa vhuhulu ha Murena Yesu na uri o vha
a Ene nnyi. Kristo o vha a Mudzimu, o itwa uri vhathu vha kone
u Mu pfa na u Mu kwama, na—na u ledzana Nae. Kristo, Murena
Yesu, o vha a muvhili we Mudzimu a dzula khawo, “Mudzimu
o itwa nama nahone a dzula vhukati hashu.” Thimotheo ya
u Thoma 3:16, “A zwi hanedzei ndi tshihulu tshiphiri tsha
vhumudzimu, ngauri Mudzimu o vhonadzwa namani.”

526 Yehova muhulu o tsela fhasi nahone a ita uri a kwameye,
nga u tshila kha muvhili wa Murwa Wawe Ene mune, a
tshi khwathisedza na u pfumedzanya shango kha Ene mune.
Mudzimo o vha a si tshinwe tshithu. . . Kristo o vha a si tshinwe
tshithu tshi tahelaho u vha Mudzimu, na—na Mudzimu o vha
a si tshinwe tshithu tshi tahelaho u vha Kristo. Vhavhili vho
tangana vha vhumba muvhili wa Vhumudzimu, a itwa a vha
fhasi ha Vharunwa, uri A kone u tambula. Vharunwa a vha
koni u tambula. Yesu o vha a Theberenakele ye Mudzimu a
dzula khayo.

527 Bivhili yori, kha ndima ya vhu7 ya Mishumo ya Vhaapostola,
yo ri, “Dzitheberenakele, na zwo fhisw-...zwithavhelo na
zwidzimu zwo fhiswaho Iwe o wo ngo ralo, fhedzi muvhili
Iwe wo Nndugisela. Fhedzi-ha wa Ngei Nth-ntha ha dzuli kha
dzitheberenakele dzo itwaho nga zwanda, fhedzi muvhili Iwe wo
Nndugisela,” uri ngomu ha theberenakele kana a tshi dzula kha
vhuledzani na muthu.

528 Arali Mudzimu o funa, musi ri tshi tou fhedza kha ino ndima
hafha, kana u fhedza nga ino Bugu, ri khou toda u humela
murahu huno ra topola Bugu ya Rute huno ra sumbedza henefho
uri Mudzimu o vha hani mashaka kha rine, uri a pfumelele vho
xelaho murahu kha Ene mune nga u ledzana na u vha muthihi
washu. Murengululi u tea u vha shaka, nahone ndila i yothe
ine Mudzimu a kona u vha mashaka kha rine, ndi nga u vha
muthihi washu. Ngauralo, O vha a nga si vhe Murunwa huno
a vha mashaka na muthu.

520 Madekwana o fhiraho musi ndi tshi khou amba na murwa
o kwasheyaho mbilu, mushumisani wanga, wa mme vhane vha
kha di bva u lovha, a ri, “Oo Mukomana Bill, ndi a kholwa vha
tou vha Murunwa madekwana a namusi.”

530 Nda ri, “Hai, Earl. Vha nga sivhuye vha vha Murunwa. Vha
tou vha musadzi, madekwana a namusi, sa zwe Mudzimu a vha
vhumba vha zwone, nahone vha do dzula vho ralo, a vha nga
vhi Murunwa.” Mudzimu o vhumba Vharunwa. Ho ngo vhuya
a ita vhathu uri vha vhe Vharunwa. O vhumba Vharunwa na
vhathu. Ngauralo vhathu vha nga si vhuye vha vha Vharunwa,
na Vharunwa vha nga si vhuye vha vha vhanna. Mudzimu o vha
ita vho fhambana.

531 Zwino, huno ngomu ha Kristo o vha nama uri a rengulule
afho seli he muthu a wa hone, huno uho u sa tsha fa nga tshivhi ha
tsela fhasi, Mudzimu a tsela fhasi nahone a dzhia tshivhumbeo
tsha muthu, huno a vha mashaka na rine, uri A kone u hwala
zwivhi zwashu na lufu lwashu.

532 Huno kha inwe tsumbedziso ye ra vha ri tshi khou neya, kha
ngudo dzo thiraho; u tou itela mvulatswinga thukhu uri vhaswa
vha pfesese. Mudzimu, ndilani Yawe ya u ya kha Khalivari, musi
luvholela lwa lufu lu Khae, nahone lwo vha lu tshi khou nona u
mona Nae, huno lwa fhedza lwo Mu luma u swika A tshi fa. O
fa u swika duvha li tshi litsha u penya. O fa u swika nwedzi na
naledzi zwi tshi kundelwa u neya tshedza tshazwo.

533 Ngauri, O tea uita izwo hani, u toka luvholela lwa lufu! Arali
O vha muthu a sa fi, arali o vha a kha muvhili wa tshimuya,
kana o vha a kha muya, lufu a lu koni u langa izwo. O tea u
vha nama, uri A dzhie luvholela lwa lufu. Fhedzi musi notshi
kana tshikhokhonono tshi lumaho, musi tsho luma zwo dziaho,
a tshi tsha dovha tsha luma. Tshi sia luvholela lwatsho namani.
Huno izwo ndi zwe Kristo a-...kana Mudzimu a vha zwone.
Kristo o dzula namani, uri A kone u toka namani Yawe Ene
mune luvholela Iwa lufu. Huno musi lufu lu tshi Mu {utshela kha
tshifhambano, Iwo sia luvholela, a lu tsha kona u luma mutendi.
Lu nga ita phosho ya u nona, lu nga nona na u tshuwisa, fthedzi
a lu koni u luma. A lu na luvholela.

53¢ Paulo Mukhethwa muhulu, kha mutshimbilo wawe wa lufu,
o huwelela nahone a ri, “O lufu, luvholela lwau lu ngafthi? Huno
vhida, gundo lau li ngathi? Fhedzi ri livhuwa Mudzimu We a ri
neya gundo nga Murena Yesu Kristo washu, ngauri zwothe lufu
na vhida zwo xelelwa nga maanda azwo.”

535 Zwino, zwenezwo, Swondaha yo fhiraho ro amba nga, “U
tutshela milayo ya pfunzo dza Kristo,” kha ndima ya vhu6,
ro vhala hezwi, “kha ri ye kha u khunyelela.” Huno ro wana
uri vhathu namusi kha zwivhidzo zwinzhi, na theberenakele ya
Branham na dzinwe dzo fhambanaho, ri dzulesa kha u guda
milayo ya Kristo: O vha a Murwa wa Abrahamu, O vha a Murwa
wa—wa Mukene na mukene, na zwinwe zwinzhi, lutsinga. Fhedzi
Bivhili i ri, “Kha ri vhetshele thungo hezwo zwithu, huno ri ye
kha u khunyelela.”

536 Tsha u thoma ni tea u divha pfunzo, na kona u divha hezwi
zwithu zwothe; zwenezwo ri zwi vhetshele thungo, o ri, zwa
mvuwo ya vhafu, u vheya zwanda, dzindovhedzo, na idzo athikili
dzothe dzo faho dza Mudzimu. Fhedzi, a—a vha na Vhutshilo
ngomu havho. Fhedzi tshivhidzo namusi tshi tou dzhena kha
zwenezwo zwithu, “Oo, ri tenda kha Vhukhethwa ha Kristo.” Ee.
Zwo tou ralo. “Ri tenda kha ndovhedzo ya madini.” Ee. Zwo tou
ralo. “U vheya zwanda.”

537 Paulo o ri, “Izwi zwothe ri do zwi ita arali Mudzimu o funa.
Fhedzi phanda ha zwothe, kha ri zwi vhetshele thungo zwino,
huno ri ye kha u khunyelela.”

538 Zwino, tshivhidzo tshi nga si khunyelele nga madzangano.
Tshi tutshela kule na Mudzimu, tshithinga tshothe, kana kule
nga tshazwo. Ri ola magake, ri tou difhandekanya, nahone zwi
tou vhonala uri a ri na Lutendo. Fhedzi-ha musi ri tshi tfutshela
milayo ya pfunzo, arali ra ya kha u khunyelela, zwenezwo izwo
zwithu zwituku a zwi tsha tou shuma nga maanda.

539 Ri dzhena kha vhushaka, nahone ra wanulusa uri ndila i
yothe ine ri nga khunyelela ndi nga u vha kha Kristo. Huno
ri wanulusa uri, nga pfunzo dza Bivhili, ri dzhena nga u ralo
kha Kristo; a si nga ndovhedzo ya madini, a si nga u vheiwa
ha zwanda, a si nga pfunzo. “Fhedzi nga Muya muthihi rothe
ro lovhedzelwa kha Muvhili muthihi nahone ra khunyeledzwa
nga u tambula Hawe.” Zwenezwo, ri vhonala ro shanduka. Ri
elekanya lwo fhambanaho. Ri tshila nga ndila yo fhambanaho. Ri
dzula nga ndila yo fhambanaho. Hu si ngauri ndi mushumo kana
ngauri ri wela fhasi ha tshivhidzo, fhedzi nga nthani ha “lufuno
Iwe Mudzimu a lu shulula u mona ngomu mbiluni dzashu nga
Muya Mukhethwa,” nahone hezwo zwi ri ita vhadzulapo vha
Muvhuso wa Mudzimu, zwenezwo a hu na dinomineisheni kana
magake kha izwo. Rothe ri Muvhili muthihi muhulu.

540 Zwino ro lugela u dzhena kha ngudo ya matsheloni, nga
tshikhala tshi sa ri mini. Tshinwe tshithu tshine nda tama u
dzhena khatsho hafha, itsho ndi, u ri, Paulo a tshi khou amba
kha Bugu, ya vhu7, kana, ndima ya vhu6, ri wana hafha uri ro
itwa vho khunyelelaho kha Kristo. Zwenezwo kha ndimana ya
vhul3 ya ndima ya vhu6, u tou itela mvulatswinga thukhu.

Ngauri musi Mudzimu a tshi nea Abrahamu
pfulufhedziso, ngauri a hu na muhulwane we A vha
a tshi nga ana ngae, o ana nga ene mune,

Mudzimu o ana nga Ene mune, ngauri a hu na muhulwane
we A vha a tshi nga ana ngae.

541 Zwino ri khou toda u humela murahu. Kha ri dzhena kha
Vhagalata lwa tshikhalanyana. Humelani murahu kha Bugu ya
Vhagalata, huno ni vule Vhagalata 3:16. Huno ri do vhala hafha
lwa tshikhalanyana, malugana na zwe A ana ngazwo.

Zwino pfulufhedziso yo itelwa Abrahamu na mbeu
yawe. Ho ngo ri, Huno kha dzimbeu, zwine zwa vha
vhunzhi; fhedzi nthihi,...kha yone mbeu, ine ya vha
Kristo.

542 Zwino arali na lavhelesa, ni tshi vhala izwo nga vhuronwane
zwino, musi ni tshi vhala.

...kha Abrahamu na mbeu yawe (tshithihi) he
dzipfulufhedziso (vhunzhi) dza itwa.

543 “Abrahamu na Mbeu yawe.” Zwino, Mbeu ya Abrahamu yo
vhainthihi, yo vha i Kristo; nga tsumbedziso, Isaka.

Fhedzi Abrahamu o vha a na vhana vhanzhi. O vha na
munwe phanda ha musi a tshi vha na Isaka, zwe zwa vha zwi
tshi khou sumbedza u redzemuwa ha u sa tenda ha Sara we a
toda Hana a tshi beba nwana, a tshi elekanya uri o no aluwa,
huno uri Mudzimu a fhire nahone a bveledze inwe ndila nndani
ha ndila ye A fulufhedzisa uri u do zwi ita ngayo.

54¢ Fhedzi Mudzimu u tevhedza pfulufhedziso Yawe. Hu si
na ndavha uri a zwi pfesesei hani, Mudzimu u vhofheya kha
pfulufhedziso Yawe. Huno Sara o elekanya uri khanwe u do
ita uri a wane Hanna, kana, Hagara, zwavhudi-vhudi, mushumi
wawe wa nduni, uri a bebe lushie nga Abrahamu, huno ene a lu
dzhia. Huno uyo ha vha Ishimaele, we a tou vha mupfa namani,
u bva zwenezwo u swika zwino. U kha di vha mupfa namani,
ngauri u bva henefho ho bvelela Maaraba, nahone vho dzula vha
nga yeneyo ndila.

545 Zwino, tshifhinga tshinwe na tshinwe tshine ni si tende
Ipfi la Mudzimu li khagala huno nda dzhia inwe ndila, zwi do
vha mupfa namani yanu u bva henefho u ya phanda. Dzhiani
zwe Mudzimu a amba. Arali O Zwi amba, ndi zwone zwine A
khou amba zwone. Oo, kha hu rendwe Dzina Lawe! Itanu dzhia
Ipfi Lawe.

546 Hu si na ndavha zwine zwa lingedza u fhira, zwa ri, “Zwo
luga, A zwi tou amba Hezwo.” Zwi amba zwe Ya amba, musi
Mudzimu a tshi neya pfulufthedziso.

547 Zwino arali na lavhelesa zwa vhudi.

...Abrahamu mna mbeu yawe ndi wvhone vhe
pfulufhedziso. . .

Tshinwe tsho vha tshi Mbeu, vhuthihi, huno tshinwe tshi
dzipfulufhedziso. Hu na pfulufhedziso dzi no fthira nthihi, na
muthu o no thira muthihi o ambiwaho kha Mbeu ya Abrahamu.
Ni a vhona? Hu na Mbeu nthihi, fhedzi vhathu vhanzhi vha heyi
Mbeu. Ni a vhona? Ho vha hu si Abrahamu fhedzi, kana Isaka
thedzi. Fhedzi vhone. . .Zwo vha zwi zwa Mbeu ya Abrahamu
yothe. Dzipfulufhedziso dzo itelwa mbeu inwe na inwe ya iyo
Mbeu. Nikhou zwi wana? [Tshivhidzo tshi ri, “Amen.”—Mudz.]

548 Zwo ralo, rine, nga u vha vho faho kha Kristo, zwi tshi
tevhela Manwalo, ri vha Mbeu ya Abrahamu nahone ri vhalaifa
zwi tshi tevhela pfulufhedziso. A si nga u vha murado wa
tshivhidzo, kana u vhumba dziathikili dzo faho, kana—kana
zwinwe. Fhedzi nga u bebwa nga Muya wa Kristo, ri Mbeu ya
Abrahamu, nahone ri vha vhalaifa Nae Muvhusoni.

549 Zwenezwo ri ya phanda, u vhala, zwenezwo, phandanyana
zwino, “Mudzimu a tshi khou ita muano.” Zwino ndimana ya
vhul7 ya ndima ya vhu6.

Hune Mudzimu, a tshi funa nga vhudalo. . .

.. .Mudzimu, a tshi funa nga vhudalo u sumbedza
vhalaifa vha pfulufhedziso u sa shanduka ha tsivhudzo
yawe, a zwi khwathisedza nga muano:

550 Qo, kha ri ime zwino miniti i si gathi. “Mudzimu a tshi funa
nga maanda.” A siuri O vha a tshi khou tea u ralo, fhedzi u itela
u zwi khwathisedza.

%1 Zwino, ro no wanulusa uri Mudzimu o vha nama, a dzula
vhukati hashu, O Divhonadza hani kha shango. Musi A tshi wana
musadzi kha vhupombwe, a ri, “A thi—A thi u hatuli. Tshimbila,
u so ngo tsha tshinya.” Musi A tshi wana vhalwadze, O ita nga
ndila ye a vha A tshi do ralo, ngauri O vha a Mudzimu, nahone
0—O0 fhodza vhalwadze. O vusa vhafu. O hangwela zwivhi. Hu
si na ndavha uri zwo vha zwi hani, uri ndi zwingana, na uri no
gunea hani, O vha hangwela, naho zwo ralo, arali vho vha vha
tshi khou takalela u da vha humbela.

52 Zwino lavhelesani. Arali Mudzimu a ita zwinwe zwithu kha
inwe nyimele, huno arali nyimele nthihi ya takuwa hafhu, U tea
u ita lwa vhuvhili sa zwe A ita kha Iwa u thoma kana Ho ngo
luga. Ni a vhona? Hu si na ndavha uri ni kha tshivhi hani, uri no
ongomala hani, U tea u ita kha inwi sa zwe A ita kha musadzi
o waho kana O khakha afho murahu. Matshilele a Mudzimu ndi
Muthu Wawe, nahone zwine A vha zwone kha matshilele Awe
zwi khwathisedza Muthu Wawe.

53 Huno ndi yone ndila ine na vha ngayo, kha matshilele anu
a vhutshilo, zwi amba zwine na vha zwone. Vhunga ro vha
nazwo nahone ro fhira, ngudo kana mbili dzo fhiraho, vhathu
vha Methodisi vho vha vha tshi khou toda u khwathisedza,
“Musi ni tshi huwelela, ni Nawo.” Vhapentekostala vha ri,
“Musi ni tshi amba nga dzindimi, ni Nawo.” Vhakhadi vha ri,
“Musi ni tshi khadana, ni Nawo,” Vhakhadi vha Pennsylvania.
Huno ri wana uri vhothe vho khakha. Vhutshilo hanu vhu ya
Zwi khwathisedza. Muthu wanu u khwathisedza zwine na vha
zwone. Muthu u divhiwa nga mishumo yawe, na tshini na tshini
tshine vhutshilo hanu ha vha tshone.

55¢ No tshi pfa tshifori tsha kale, “Vhushilo hanu vhu ya ambesa,
a thi koni u pfa maipfi anu.” Ngauralo tshini na tshini tshine na

vha tshone, ni tshone. Vhutshilo vhune na tshila vhu sumbedza
uri ngomu hanu hu na muya wa hani.

55 Huno-ha ni nga kopela zwithu zwo khakheyaho, kana, u
kopela zwithu zwone, ndi nga zwi amba nga u ralo. Ni nga kopela
Mukriste. Fhedzi lufuno, u ya na u ya, hu swika tshifthinga tshine
lutsinga lwa do ambadzwa, zwenezwo zwi do sumbedza zwine na
vha zwone. Ngedane yo khwathesa kha thumanyo i kundelwaho
nga maanda.

556 Musi Kristo Murwa wa Mudzimu a tshi iswa kha mulingo,
zwo sumbedza uri ndi Ene nnyi. Zwo tou ralo. Musi ni tshi
lingwa, zwi do sumbedza uri ni nnyi. Vhutshilo hanu vhu dzulela
u sumbedza zwi re ngomu hanu. U ya na u ya, ivhani na vhutanzi
uri zwivhi zwanu a zwi ni wanulusi. Huno ndi zwenezwo zwine
ra khou lingedza u amba.

557 Yesu o ri, kha Yohane Mukhethwa 5:24, “Uyo ane a pfa,” hu
si uyo ane a khadana, uyo ane a amba, uyo ane. . . “Uyo ane a pfa
Ipfi Langa, nahone a tenda kha Uyo we a Nthuma, una Vhutshilo
Vhu Sa Fheli, nahone ha nga di khathuloni; fhedzi o thira u bva
lufuni u da kha Vhutshilo.”

558 Ndi lutendo lwanu. Huno lutendo lwanu, lu tshi bulwa nga
meme dzanu, lu vhonadza kha vhathu vhane vha pfa, fhedzi
vhutshilo hanu yo vuleya phanda ha vhothe. Ngauralo, hu si
na ndavha uri ni lingedza hani u tshila hezwi na u ita hezwi,
a zwi nga shumi. Zwi tea u vha ngomu hanu. Ndi yone kernel
ya vhukuma ya tshitori tshothe. Lutendo lwanu kha Kristo o
vuwaho, sa Mutshidzi wanu; uri U kha tshanda tshaula tsha
Mudzimu, o ima vhuimoni hanu ano matsheloni, vhunga no ima
vhuimoni Hawe fhasi fhano sa thanzi. Thanzi ndi ya u tshila
madzuloni a munwe muthu, o ni imela sa thanzi. Huno vhunga
vhutshilo hanu hatha vhu tshi vhonadza zwine vhutanzi hanu ha
vha zwone kha Kristo, vhu vhonadza ngei nahone ha vhonadza
ngeno. Huno U ntha ngei, sa zwine A vha zwone ndi u itela inwi,
vhu vhonadza hothe ngei na ngeno. Ngauralo ni. . .Nga lutendo
Iwanu, no tshidzwa, nahone nga izwo thedzi. Ngauralo, vhudipfi,
unyanyulea, zwipfi, tshini kana tshini, a zwina vhuimo Khazwo.
Zwino, husi. . .

59 Zwino, ni so ngo elekanya nga ndila yo khakheyaho, uri a
thi tendi kha izwi zwipfi. Zwo tou ralo. Fhedzi zwine ra vha
khazwo zwino, zwine ra khou lingedza u dzhenisa kha havha
vhathu vha lino duvha, a si zwipfi. Diabolo o dzhia hezwo zwithu
huno a ngalangala na vhathu, a vha tendela vha fulufhela vhuyo
havho ha Tshothe kha zwipfi. U huwelela, u amba nga dzindimi,
u ya tshivhidzoni Swondaha inwe na inwe, u tshila sa Mukriste,
izwo a zwi nga ni thusi nga ilo duvha. “Nndani ha musi muthu
a bebwa hafhu.” Huno vhutshilo hanu vhu sumbedza zwine na
vha zwone nga ngomu, ni a vhona, hu si zwipfi zwanu.

560 Ni nga vha na malofha zwandani zwanu, ni nga amba nga
dzindimi, ni nga fhodza vhalwadze, ni nga sudzulusa dzithavha
nga lutendo lwanu, na vha ni si tshithu. Vhakorinta ya u Thoma
13. Ni a vhona? Zwi tea u vha tshithu tsho iteaho nga Mbebo
ine ya bva ha Mudzimu, nahone Mudzimu u disa Mbebo ntswa
kha inwi, nahone a ni neya tshipida tsha Ene mune. Zwenezwo
zwithu zwo ralo. Ni tshivhumbwa tshiswa. “Ndi vha neya zwa u
ya Nga Hu Sa Fheli.”

561 Ro amba nga ipfi “Nga Hu Sa Fheli.” Tshothe ndi “tshikhala
tsha tshifhinga.” Lini na lini ndi tshothe, tshothe na tshothe,
fhedzi hu na U Ya Nga Hu Sa Fheli. Huno ri wana uri ni
tanganedza Vhutshilo Vhu Sa Fheli, nahone ipfi nga Tshigerika
ndi Zoe, zwine zwa amba “Vhutshilo ha Mudzimu.” Huno ni
tanganedza tshipida tsha Vhutshilo ha Mudzimu, zwine zwa ni
ita murwa wa Mudzimu wa tshimuya, nahone ni wa lini na lini
vhunga Mudzimu a wa lini na lini. A ni na magumo, a hu na
fhethu ha u guma, ngauri a ni na fhethu ha u thoma. Tshinwe na
tshinwe tshi na mathomo tshi na magumo, nahone itsho tshi si
na mathomo a tshi na magumo.

562 Ri funa hani Ipfi la vhudi! Mukriste o tea u andadzwa
hani kha Lutendo lwe lwa vhuya lwa netshedzwa vhakhethwa,
nahone hu si u dzunguluswa, afho na afho, na u vha murado
wa zwivhidzo zwo fhambanaho. Tshivhidzo tshinwe na tshinwe
tshine na tama u wela fhasi hatsho zwo luga, tenda ni Mukriste.
Fhedzi tsha u thoma vheyani tshithu tsha u thoma phanda,
tshine ndi Mbebo ine ya ni ita mashaka na Mudzimu, vhunga
Mudzimu o vha mashaka na inwi.

563 O vha mashaka, uri A kone u ni vusa. Phanda ha musi A
tshi ni vusa, U tea u ni fha Vhutshilo Vhu Sa Fheli. Zwenezwo
Mudzimu o tea u vha mashaka, uri a dzhie lufu, uri a ni vuse.
Zwenezwo ni tea u vha mashaka Nae, uri ni dzhene kha mvuwo.
Ni a vhona uri ndi mini? Ndi mutshintshano. Mudzimu o vha
inwi, uri ni vhe Mudzimu. Ni a vhona? Mudzimu o vha tshipida
na inwi, nama, uri nga tshilidzi Tshawe ni vhe tshipida Nae, ndi
zwenezwo fhedzi, u vha na Vhutshilo Vhu Sa Fheli.

564 Tshi tou vha tshifanyiso tsha vhudi, huno, oo, ri a zwi funa.
Zwino, Mudzimu, a tshi funa zwihulu . . .

55 Ho ngo tea u ralo, fhedzi O vha a tshi khou tou funa u
ralo. Ndo takala zwihulu nga izwo, a no ngo ralo, uri Mudzimu
washu u khou funa? Lavhelesani. Mini-ha arali A—arali A songo
kondelela? Mitshelo ya Muya ndi mini? Lufuno, dakalo, lutendo,
mulalo, u kondelela. Ndi tshone tshipida tsha Mudzimu ngomu
hanu. Nahone ni tshi kona u hwala, u hwalelana mathupho nga
tshanu. Ni tshi hangwela, vhunga Mudzimu a tshi itela Kristo
o ni hangwela. Muya wa Mudzimu ngomu hanu u ni ita nga
u ralo. Huno musi Mudzimu a fhano kha lifhasi nahone a vha
inwi, a vha tshivhi, uri Ene a dzhie tshivhi tshanu, a ni hwalela

tshone nahone a badela tshigwevho tshatsho. Mudzimu u khou
kondelela, o hwala mathupho ashu.

566 Huno-ha U Mudzimu wa vhudi. Arali ni tshi khou toda u
ralo, zwinwe zwithu mbiluni yanu, ni a divha, Mudzimu o edana
u zwi ita. U funa u—u ni takadza. U takalela u...U—U tou vha
lufuno, nahone lufuno Lwawe luhulu lwo Mu ita uri a tsele fhasi
tshinwe tshithinga, uri ni vhe na zwithu zwine na {oda.

567 Lavhelesani kha Thomasi, nga murahu ha mvuwo. Thomasi
o vha a sa khou tenda. Oo, u na vhana vhanzhi namusi. Fhedzi
Thomasi a ri, “Hai. Hai. Ndi tea u wana vhunwe vhutanzi. Ndi
khou tea u vheya zwanda zwanga kha lurumbu Lwawe, huno kha
Ene. .. .minwe yanga hatha kha zwanda Zwawe, phanda ha musi
ndi tshi do Zwi tenda. A, a thi na ndavha na zwine na amba.” Ni
a vhona, o vha a nnda ha mbekanyo ya Lunwalo, henefho. Ni tea
u Zwi tenda. Ngauralo a ri, “Ndi tea u wana vhutanzi, ha u Zwi
tikedza.”

568 Huno Yesu a bvelela, Ndi wa vhudi, “Ida hatha, Thomasi,
arali izwo hu zwine wa khou toda, zwo luga, khezwi atha. U nga
zwi wana.”

569 Ndi nga ndila ine ra vha ngayo. Ri ri, “Murena, ndi khou
toda u amba nga dzindimi. Ndi—ndi khou toda u huwelela. Ndi
khou...”

570 “Qo, isa phanda, Ndi do ni tha zwone.” Ndi wa vhudi.

571 Ngauralo a vheya zwanda zwawe kha lurumbu Lwawe,
zwenezwo ari, “Oo, ndi Murena wanga na Mudzimu wanga.”

572 A ri, “Zwino, Thomasi, wo tenda nge wa vhona. Fhedzi
malamba ndi mahulu hani a avho vha si na vhutanzi huno vha
Zwi tenda!” Khezwo-ha. Ndi hone hune ra tea u dzhena hone.
“Ndi mahulu hani malamba a avho vha so ngo vhonaho tshithu
fhedzi vha Zwi tenda.” Ndi mishumo ya lutendo, uri ri Zwi
tanganedze.

573 Zwino, ndi a tenda zwiga zwi tevhela vhatendi, fhedzi kha
ri vheye zwithu zwa u thoma zwi vhe zwa u thoma. Ni nga vha
na zwiga, ni si na Hezwi. Paulo o ri ni nga ralo. O ri, “Ndi nga
amba nga dzindimi dza vhathu na dza Vharunwa; a thi tshithu.
Ndi nga sudzulusa dzithavha nga lutendo; a thi tshithu. Ndi nga
pfesesa Bivhili, nga ndila ine ndi nga divha zwiphiri zwothe zwa
Mudzimu; a thi tshithu.” Ni a vhona, izwo ndi zwifhiwa zwa
Muya Mukhethwa, zwi si na Muya Mukhethwa.

574 Muya Mukhethwa ndi Mudzimu. Mudzimu ndi lufuno,
dakalo, mulalo, u kondelela, u bvuda, u lindela. Uyo ndi Muya
wa Mudzimu. Ndi zwone zwe Mudzimu a zwi vusa maduvhani a
u fhedza, nga uyo Muya.

575 Zwino, “Hu singa u funa...”

.. .Mudzimu, o zwi funa zwihulu u sumbedze kha
vhalaifa vha pfulufhedziso. . .

.. .Mudzimu, o zwi funa zwihulu. . .u sumbedza. . .
vhalaifa. . .

Vhalaifa ndi vhafhio? “Rine, nga u ra fa kha Kristo, ra
dzhia Mbeu ya Abrahamu, nahone ri vhalaifa.” Oo, izwo zwi
a dzhena ngomu? Ri vhalaifa vha Muvhuso wa Mudzimu, nga
pfuluthedziso yo aniwaho. Mudzimo o vha a so ngo tea na u ana.
Ipfi Lawe ]lo khunyelela. Fhedzi O ana, nae-vho, nga Ene mune,
ngauri ho vha hu si na a mu thiraho.

576 Ri tshi ralo u vhala ri tshi ya phanda, lwa tshikhalanyana,
thetshelesani.

.. .yone pfulufhedziso i sa shanduki ya ngeletshedzo
yawe, a i khwathisedza nga muano:

577 “U sa shanduka,” zwi sa shanduki. Mudzimu ha koni u
shanduka. U dzula o ralo. Huno arali Mudzimu a fhodza muthu
muthihi a lwalaho, A nga si shandukise maitele Awe. Mudzimu
a hangwela muitazwivhi muthihi, phombwe nthihi, A nga si
shandukise maitele Awe. Ene a sa shanduki, u sa shanduka ha
Ipfi lJa Mudzimu. Mudzimu o ri, hunwe fhethu, “Ndi Murena Ane
a fhodza malwadze anu othe.” U tea u dzula Nazwo, ngauri Ha
na magumo. U divha magumoni a mathomoni.

578 Zwino, ndi nga ri, “Ndi do ita hezwi.” Huno Bivhili ya ri, ri
tea u ri, “Arali Murena a tshi funa.” Ngauri, ndi wa u fa. A thi
divhi. Tshinwe tshithinga ndi tea u humisa maipfi anga, fhedzi
Mudzimu a nga si humisele Awe murahu. U tou vha Mudzimu.

579 Huno O humbela tshithu tshithihi fhedzi, “Arali wa nga
tenda.” Oo, nne-nne! “Arali na nga tenda, zwithu zwothe zwi
a konadzea.” “Arali wa nga tenda,” ndi zwenezwo fhedzi. “Inwi,
arali ni tshi nga ralo,” mbudziso kheyo. Fhedzi a si mbudziso zwi
kha Ipfi la Mudzimu, ngauri, Ha shanduki, Ha koni u shanduka.
Ndi zwa vhudi hani!

580  Zwino thetshelesani, musiri tshi vhala ri tshi tsela fhasi.

Uri nga zwithu zwivhili zwi sa shanduki, zwine a zwi
konadzeyi uri Mudzimu a zwifhe, . . .

A zwi konadzeyi! Zwi sa konadzeyi na zwi sa shanduki ndi
ipfi lithihi; a zwi shanduki, a zwi dzinginyei. Zwi tea u dzula zwo
ralo lwa tshothe. A zwi koni u shandukisea, zwi sa shanduki na
zwi sa konadzeyi.

Huno zwivhili, nga zwithu zwivhili zwi sa shanduki,
zwine a zwi konadzei uri Mudzimu a zwifhe, . . .

“Rina zwithu zwivhili?” Ee. Tsha u thoma, Ipfi Lawe lori U
do zwi ita. Tsha vhuvhili ndi tsha uri O ana muano khazwo, uri
U do zwi ita. Oo, nne-nne!

581 Ri tea u vha vhathu vha hani? Ndi ngani ri tshi tea u
dzunguluswa na u gidimiswa ri tshi mona, huno ri tshi dzhia
zwithu zwa shango na u tshila sa Vhukriste uvhu ha maitele a

mutshilinzhi wa 1957? Ri khou toda u vha vha fesheni ya kale
nahone ra dzhia Mudzimu kha Ipfi Lawe, nahone ra vhidza izwo
zwithu zwi si ho, sa zwine zwi hone. “Arali Mudzimu o ralo, Izwo
zwo fhelela.”

582 Abrahamu, we a newa pfulufhedziso, khae na Mbeu yawe, o
vhidza zwithu zwi si ho, sa vhunga zwi hone. Ngauri, Yo vha i
pfuluthedziso ya Mudzimu, a tshi zwi divha zwauri Mudzimu a
nga si zwifhe. O mu fulufhedzisa zwenezwo, nahone a Zwi tenda.
Huno musi minwaha i tshi khou di thira, na pfuluthedziso i tshi
vhonala u nga i khou tutshela kule, kha mato a mvelo, Yo vha i
khou sendela kha Abrahamu.

583 Madzuloni a u neta, huno a ri, “Zwo luga, khanwe a hu
na zwithu zwo raloho zwi no pfi phodzo Khethwa. Khanwe
ndi tou vha a-...Khanwe a hu na zwithu zwo raloho. Khanwe
ndo khakha kha kupfesesele kwanga.” Zwenezwo, izwo zwi
sumbedza tshithu tshithihi, uri a no ngo bebwa hafthu. “Ngauri
ndi...”

58¢ Ro fthira khazwo Swondaha yo fhelaho, murahu-rahu kha
iyi ndima. “Ngauri a zwi konadzeyi uri muthu we a vhuya a
thetshela zwifhiwa zwa Tadulu na zwinwe, uri a we, u divusa
hafhunga thembuluwo.” Ngangoho, a zwi konadzei na luthihi!

Ngauri uyo o bebwaho nga Mudzimu ha iti nahone a
nga si ite tshivhi; ngauri mbeu ya Mudzimu i dzula khae:
huno a nga si tshinye, . . .

Mbeu ya Mudzimu ndi Ipfi la Mudzimu. “Lutendo lu da
nga u pfa, u pfa Ipfi, ‘“Tshithavhelo tsho netshedzwa. Zwo fhela
zwothe.””

585 Zwino, arali na khakha, Mudzimu u do ita uri ni zwi badele.
Fhedzi arali na ita, no khakha, a ni zwi iti nga khole. Ndima ya
vhul0, ndimana ya vhu47, ndi a tenda, “Ngauri arali ra tshinya
nga khole nga murahu ha musi ro tanganedza ndivho ya Ngoho.”
Fhedzi nga murahu ha musi no Bebwa, ni na Ngoho; hu si
ndivho Yayo, fhedzi no tanganedza Ngoho nahone I vha zwithu
zwavhukuma. Nahone ni nwana wa Mudzimu, lwa tshifhinga na
uya Nga Hu Sa Fheli. Mudzimu o ana uri U do zwi ita.

386 Yesu o ri, “Uyo ane a pfa Maipfi Anga, nahone a tenda kha
Uyo we a Nthuma, u na Vhutshilo ha lini na lini, nahone Ndi do
mu vusa nga duvha la u fthedza. Ha nga di Khathuloni. O fhira u
bva lufuni o da kha Vhutshilo.” Zwino nga muano u ngaho uyo,
“Mudzimu u khou zwi funa uri ri Vhu tanganedze.”

587 Zwino lavhelesani zwine a khou amba hafha, Paulo u khou
amba malugana na—na tshivhidzo.

.. .a zwi konadzei uri Mudzimu a zwifhe, ri tea u vha
na khuthadzo khulu, . . .

Hu si, “Zwo luga, arali Vhabaphuthisi vha sa mpfari
zwavhudi, ndi do ya kha Vhamethodisi.” Ni a vhona?



VHAHEVHERU, NDIMA YA VHURATHI 3 269

...ri tea u vha na khuthadzo khulu, vhe vha ralo u
shavhela kha tsireledzo uri vha farelele kha fulufhelo lo
vheiwaho phanda hashu:

588 Zwino ndi khou vhala ha u fhedza.
Fulufhelo line ngalo ri kona u toka muya, . . .

Lone fulufhelo, u ana muano wa Mudzimu, ri na zwi
ngaho u toka ha muya, zwothe u vha na vhutanzi na u
farelela, nahone vho dzhenaho kha izwo vha nga ngomu
ha luvhemba;

589 Khari ambe zwituku nga “luvhemba.” A rongo amba ngalwo
zwa vhudi madekwana a Swondaha yo fthiraho.

590 “Ngomu ha luvhemba.” Luvhemba ndi nama. Luvhemba ndi
Iwone lu ri thivhelaho u vhona Mudzimu, ro livhana tshifthatuwo,
kha tshino tshivhidzo. Luvhemba ndi lwone lu ri thivhelaho u
vhona Vharunwa maimoni avho ano matsheloni, vho ima tsini
na zwidulo. Luvhemba ndi lwone lu ri thivhelaho u Mu vhona.
Ro dzumbiwa murahu ha luvhemba, nahone ulwo luvhemba ndi
nama. Ri vharwa na vhananyana vha Mudzimu, ri Vhuhoneni
ha Mudzimu, “Vharunwa vha Mudzimu vho mona na avho vha
Mu ofhaho.” Ri Vhuhoneni ha Mudzimu, tshifhinga tshothe. “A
thi nga ni futsheli, nahone A thi nga ni latedzi. Ndi do vha
na vhoinwi tshifhinga tshothe, na u swika magumoni.” Fhedzi
luvhemba ndi nama, ndi yone i ri bvisaho Vhuhoneni Hawe.
Fhedzi nga tshirunzi, Muya, nga lutendo lwashu ri a zwi divha
uri U khou ri lavhelesa. O ima narine. U thano zwino.

591 Fhasi ngei Dothani, manwe matsheloni, muporofita wa kale
o vha o tingwa nga mmbi huno mulanda wawe a bva nahone a ri,
“0Oo khotsi, shango lothe lo tingwa nga vhatsinda.”

592 Huno Eliya a takuwa, huno a ri, “Ngani, murwa, hu na
vhanzhi vha na rine u fhira vhane vha vha navho.”

593 Zwo luga, a sikitedza mato awe nahone a lavhelesa u mona.
A si vhone tshithu.

594 A ri, “Mudzimu, ndi humbela uri U vule mato awe, bvisa
luvhemba.” Huno musi luvhemba lu tshi bva matoni awe, u mona
na uyo muporofita wa kale ho vha hu na gariki dza mulilo,
thavha yo vha i kha Mulilo nga Vharunwa na gariki. Khezwo-ha.

595 Qo, zwenezwo Gehasi a kona u ri, “Ndi—ndi a pfesesa
zwino.” Ni a vhona, luvhemba Ilwo bva. Tshi thivheli ndi
tshenetsho.

596 Khezwi hatha. Zwi fareni nga maanda. Luvhemba ndi
Ilwone lu ri thivhelaho u tshila nga ndila ine ra tea u tshila
ngayo. Luvhemba ndi lwone lu ri thivhelaho u ita zwithu zwine
ra tea u zwi ita. Huno Mudzimu a vha luvhemba namani,
huno luvhemba lwa kherulwa lwa bva zwipida zwivhili. Huno
Mudzimu a dovha a vha Mudzimu hafhu, huno A vusa
luvhemba lwe A Didzumba khalwo. Iyo ndi mvuwo ya Murena

Yesu. A tshi khou ri sumbedza uri, kha luvhemba lune ro
dzumbama khalwo zwino, nga lutendo ri a Zwi tenda na u Zwi
tanganedza. Huno musi luno luvhemba lu tshi kherulwa lwa bva
zwipida zwivhili, ndi do ya Vhuhoneni Hawe na lino fulufhelo,
ndi tshi divha uri, “Ndi Mu divha kha maanda a mvuwo Yawe.”
U Vhuyani ha Murena Yesu, luno luvhemba lu do vuswa hafhu,
nga ndila yo khunyelelaho, u swika ndi tshi do tshimbila Nae
sa Mutshidzi wanga nahone sa Mudzimu wanga, musi A tshi
do dzhia khulunoni ya Davita. Huno ri do tshila tshothe kha
luno luvhemba nga murahu ha musi lwo itwa lwo khunyelelaho,
fhedzi luno luvhemba lu na thivhi khalwo. A zwi na ndavha
uri hani...Ni so ngo vhuya na elekanya nga uyo muvhili wo
galafhadzwaho kha lino lifhasi. U tea u fa, vhunga muya wanu
u tshi tea u fa, uri u bebwe hafhu.

597 Kha u khunyelela, hu si u la nama, na u ita hezwi, na u
khunyeledza uno muvhili, ni nga si vhe nawo. Huno ni tea u
litsha hezwi, na ita hezwi, na ita hezwi, na ita hezwi, izwo
ndi mulayo. Izwo ndi zwa mulayo. A ri tendi kha u tshidzwa
nga tshivhumbeo tsha mulayo. Ri Zwi tenda nga ndila ya uri
ro tshidzwa nga tshilidzi. Huno a si inwi. A hu na zwe na ita
malugana nazwo. Ndi u khetha ha Mudzimu hune ha zwi ita.
“A hu na muthu ane a nga da ha Nne nndani ha musi Khotsi
Anga vho mu kokodza.” Ndi zwone. Huno U . . . Zwothe zwe Yesu
a vha o da u ita ndi u dzhia havho vhe Khotsi vha dzula vho
vha divha; na u vha ta u bva tshe shango la sikwa uri vha vhe
vharwa na vhananyana vha Mudzimu. Amen. “A si uyo ane a
gidima, kana uyo ane a funa, fthedzi ndi Mudzimu a sumbedzaho
khathutshelo.” Ndi Mudzimu ane a zwi ita. Ni nga si dihudze,
na luthihi. A hu tshithu tshe na ita. Mudzimu, nga tshilidzi, o
ni tshidza; a si inwi, nga inwi mune. Arali no ralo, ni na tshithu
tsha u dihudza ngatsho. Fhedzi a ni na tsha u dihudza. Thendo
dzothe dzi ya kha Ene. Ndi Ene. Zwenezwo O ni neya fulufhelo
li na vhutanzi, “A ana nga muano, zwi sa konadzeyi kha vhana
Vhawe ndi uri vha xele.”

598 Zwino, vha ya rwiwa nge vha ita zwo khakheyaho. Ni kana
zwine na zwala. Ni khou zwi pfa izwo. Ni so ngo elekanya zwino
uri ni do sokou ya nnda na tshinya, na ponya. Arali na ralo, na
vha na hokwo kuhumbulele, zwi sumbedza uri a ni athu u bebwa
hafhu. Ni khou zwi wana? Arali ni tshe na lutamo ngomu hanu,
Iwa u khakha, zwenezwo ni tshe kha vhukhakhi. Ni a vhona?
“Ngauri O ri khunyeledza, lwa tshothe, havho vha re...Huno
izwo zwivhanda fhasi ha Thestamente ya Kale, fhasi ha maduvha
a mulayo, zwo netshedzwa nwaha nga nwaha, zwi tshi dzulela u
ralo, zwo vha zwi sa koni u tusa tshivhi.” Fhedzi musi ri tshi
vheya zwanda zwashu ntha ha thoho Yawe, huno ra bula zwivhi
zwashu nahone ra bebwa hafthu nga Muya wa Mudzimu, a ri tshe
na lutamo lwa tshivhi. Tshivhi tsho ni futshela. Izwo ndi zwa
tshithinga na u ya Nga Hu Sa Fheli.

599 Nidoita phoswo. Nido wa. Ni do khakha nga khole. Tshinwe
tshithinga ni do ya nnda na ita zwithu. Hezwo a zwi ambi uri no
xela. Izwo zwi tou amba uri ni khou ya u khakhululwa.

600 Mutukana wanga mutuku, zwifhinga zwinzhi, vhana
vhanga, vha ya ita zwithu. Na vhanu vha ya ralo, navho-vho.
Zwine na. ..Vha ya zwi divha uri zwi lwa na—na milayo yanu.
Huno vha ya divha uri vha lavhelela mini musi vha tshi zwi
ita. Vha khou ya u rwelwa zwone, tshinwe tshifthinga u rwiwa
zwavhukuma. Fhedzi u kha di vha nwana wanu. Zwo tou ralo.

601 A zwi tsha konadzeya kha uyo muthu uri a dovhe a tuwe
hathu, we a vhuya a bebwa nga Vhutshilo Vhu Sa Fheli.
Mudzimu a si muneyi wa India. “Uyo ane a pfa Maipfi Anga,
nahone a tenda kha Uyo we a Nthuma, u na Vhutshilo ha lini na
lini; nahone ha nga di Khathuloni, fhedzi o fthira u bva lufuni o
da kha Vhutshilo. Ndi do mu vusa maduvhani a u fhedza.” Iyo
ndi pufluthedziso ya Mudzimu.

602 Zwino arali na isa phanda, na ri, “Oo, zwo luga, zwenezwo
ndi nga ita...” Ndi dzulela u ita zwine nda khou toda u ita.
Fhedzi arali ni Mukriste, a ni todi u ita zwithu zwo khakheyaho,
ngauri Vhutshilo vhu re ngomu hanu, mutheo muthihi. Arali ni
tshi khou toda u ita zwo khakheyaho, zwi sumbedza uri zwithu
zwo Kkhakheyaho zwi ngomu hafha. “Madi a vhavhaho na a
difhaho a nga bva hani kha tshisima tshithihi?”

603 Ngauralo no faredzwa vhukati ha zwipfi zwothe zwo
fhambanaho, kana vhudipfi vhunwe-vho ha vhudi: Hangwani
ngazwo! Humelani murahu kha aletare huno ni ri, “Mudzimu,
bvisa vhutshilo hanga ha kale ha tshivhi, nahone u mmbeye kha
iyo nyimele ine lutamo lwanga lwothe. . .”

“Uyo o bebwaho nga Mudzimu ha iti tshivhi.” Ndi zwone. Ha
na lutamo lwa u ita zwenezwo.

604 Zwo tou ralo, diabolo u do mu rea hafha na hafho, thedzi
hu si nga khole. Bivhili yo ralo. Diabolo u do mu rea, tshifhinga
tshothe. Ngangoho, u do ralo. O lingedza u posa tshikwekwe
kha Murena washu Yesu. O ralo kha Mushe, huno a mu fasha. O
ralo kha Petro, huno a mu fara. O ralo kha vhanzhi, fhedzi. . .
Petro a ita na u Mu landula, thedzi a fuwa nahone a lila lu
tungufhadzaho. Ho vha hu na Tshinwe tshithu ngomu hawe.

605 Musi liivha li tshi thufhiswa u bva gungwani. . . Funguvhu
na lone lo bva, la huwelela 1i tshi mona. Lo vha li gungwani
hu si na na khakhathi, fhedzi musi li tshi bva, mvelo yalo yo
vha yo fthambana. Lo vha li tshi la zwitumbu zwothe zwo faho
zwe la vha li tshi khou toda, nahone la fushea. Ngani? Lo vha
li funguvhu, na u rangani hazwo. Lo vha li tshi la malatwa.
Lo vha li si la vhudi. Lo vha ]li mudziatshimbevha ane a dzula
kha tshitaha na liivha, lo hula sa liivha. Li tshi kona u fhufha
la ya hunwe na hunwe hune liivha la ya. Fhedzi li a kona u
la zwiliwa zwa vhudi u tou fana na zwine liivha la la. Huno

la dovha la kona na u la zwiliwa zwo sinaho, zwine liivha a i
koni u la. Ngauri, liivha lo vhumbwa Iwo fhambanaho. Lo itwa
Ilwo thambanaho. Li tou vha liivha. Huno liivha a ]i koni u mila
zwiliwa zwo sinaho, ngauri a li na tshavhutungu.

606 Huno muthu o bebwaho nga Muya wa Mudzimu u vha liivha
la Mudzimu, mvelo yawe, o shanduka, mvumbo yawe. Ee, mune
wanga. Na vheya muya wa—wa liivha kha funguvhu, li nga si
kavhe kha zwitumbu zwo faho. Arali kavha fhasi nga phoswo,
li do tutshela kule nga u favhanya. A li koni u zwi imela. Huno
muthu o bebwaho nga Muya wa Mudzimu, ha ralo u kondelela. A
nga vhonetshela lufherani lwa halwa tshinwe tshifhinga, fhedzi
u do bva henefho nga u tavhanya. Musadzi a nga mu kunga, a mu
ita uri a rembuluwe, fhedzi u do rembulusa thoho yawe hafhu.
U do bva henefho nga u tavhanya. Ngani? U tou vha liivha. Ndi
zwone. Ni nga si mu fhure, ngauri u ya divha. “Nngu Dzanga dzi
divha Ipfi Langa, nahone mutsinda a dzi nga mu tevheli.” U tou
vha liivha, na u rangani hazwo. Ndi zwone zwine nda khou amba
ngazwo, tshinwe tshithu tsha vhukuma tshine tsha toka ngomu
henefho.

607 T,avhelesani zwa vhudi zwino. “Mudzimu o ana.” Oo,ndi. . .

Fulufhelo line ra vha nalo sa u tokwa ha muya wanga,
zwothe. . .u farelela, na u dzhena kha—kha izwo zwine
zwa vha luvhemba;

608 “T,uvhemba.” Mudzimu o tsela fhasi, o ambara nama. U
ita mini? U Disumbedza. O tea u dzumbama, ngauri ri nga
si Mu vhone. Huno O dzumbama murahu ha luvhemba. Huno
luvhemba ho vha hu Nnyi? Yesu. “A si Nne ane a ita mishumo,
Khotsi Anga,” Yesu o ralo. “Khotsi Anga vha dzula kha Nne.
Ndi tou shuma. Khotsi vha shuma, Nda kona u shuma.” Khoyu
U fhano sa O thivhedzwaho, a tshi khou tshimbila namani,
Mudzimu, Immanuele, Mudzimu u na rine. “Mudzimu o vha
a kha Kristo, a tshi khou pfemedza shango murahu kha Ene
mune.” Khoyu U fhano, a tshi tshimbila-tshimbila.

609 Zwino, O tsela fhasi nahone a Kkhethefhadza, kana
mveledziso, kana tshipfumeleli, uri nga lufu Lwawe lwe lwa
netshedzwa, o badela mutengo wa tshivhi, uri A vhuye murahu
nahone a dzule na rine. Zwenezwo lutendo lune ra vha nalwo
ndi—ndi lutendo lwo tibedzwaho, kana muthu o tibedzwaho.
Ngauralo arilavhelesi kha zwithu zwine ra zwi vhona kha holwu
luvhemba. Luvhemba lu na pfunzo, nahone lu ya ita zwithu na
u amba zwithu. Ndi zwithu zwa tshisaintsi. Fhedzi Muya wa
Mudzimu a tshilaho une wa dzula ngomu hafha, u vhidza hezwo
zwithu zwi si ho, sa vhunga zwi hone, arali Mudzimu o ralo.
Khoho u tibedzwa hanu. Ri ngomu ha luvhemba.

610 Zwino, linwe duvha U do vusa luno luvhemba, lu so ngo
bebwaho nga musadzi nga lutamo lwa vhudzekani lwa munna
na musadzi, fhedzi nga lufuno lwa Mudzimu U do amba nahone

a bvelela. [Mukomana Branham u khotha munwe wawe—Mudz.]
Zwenezwo ri do vha na muvhili u fanaho na muvhili Wawe Ene
mune wa vhugala. Ri do vha ro tibedzwa, uri ri kone u amba nga
tshashu, ri kone u khadana zwanda nga tshashu.

611 Zwino, musi ri tshi bva haftha, hu na theberenakele, muvhili
wa tshimuya, u tou vha tshifanyiso tsha muthu, u sa li, u sa nwi,
u sa edeli, u dzula wo vuwa lwa tshothe. Ndi hone hune ra ya
hone. Fhedzi vho lindela fhasi ha Aletare, vha khou huwelela,
“Murena, zwi do thela lini? Zwi do fhela lini?” uri ri vhuye ngeno
fhasi. Ngauri, vha khou toda u khadana nga tshavho. Vha khou
toda u dzula fhasi vha la, nahone vha amba nga tshavho. Ndi
vhathu. Kha hu rendwe Dzina la Murena!

612 Musi Mudzimu a tshi vhumba muthu tshifanyiso Tshawe Ene
mune ngei u rangani, O mu ita nga u ralo. O ledzana na munwe,
ngauri ri a divhana. Ri takalela zwithu zwe Mudzimu a ri itela,
ngauri ro itwa nga u ralo. Kha u Vhuya Hawe huhulu, havho vho
lugelaho vha do vha nga u ralo lwa tshothe. A vha tsha do fa, ri
doima ri tshi fana Nae. Oo kha hu rendwe ilo Dzina la Kristo!

613 Huno zwino ri na vhungoho ha u tshidzwa hashu, musi ri
tshi Mu tanganedza sa Mutshidzi washu, sa Mufhodzi washu.
Hezwi zwothe ndi dzindiliso, kana, mbuyelo dzo badelwaho u
itela pholisi ya ndindakhombo yashu. Amen. Ni a zwi divha uri
pholisi ya ndindakhombo ndi mini. Ni nga bvisa mbuyelo khayo
u swika tshipikwa tsha ndeme tshi tshi da. Zwo tou ralo. Ni nga
bvisa mbuyelo. Ni khou bvisa mbuyelo zwino. Fhedzi, tshithu
ndi uri, musi mbuyelo dzi tshi tou bviswa, yone ndiliso i ya
fhatiwa hafhu.

614 Mushumeli wa ndindakhombo, tshinwe tshithinga, o amba
nanne, “Billy, ndi tama u u rengisela inwe ndindakhombo.”

Nda ri, “Ndi na dzinwe.” Mufumakadzi wanga a
nndavhelesa.

615 Zwino, a thi lwi na ndindakhombo. Fhedzi vhathu vha “vha
ndindakhombo i fungufhadzaho.” Ngauralo, vha rembuluwa.
Ari...

616 Mufumakadzi wanga a nndavhelesa, lu so ngo doweleyaho,
“U na ndindakhombo?”

617 Ndari, “Zwo touralo.” O vha a sa divhi tshithu ngazwo.

618 A ri, “Zwo luga, Billy, ndi ndindakhombo ya hani ine wa
vha nayo?”

619 Nda ri:

Fulufhelo li takadzaho, Yesu ndi wanga!
Oo, u thetshela ha hani ha vhugala
Vhukhethwa!

Mulaifa wa u tshidzwa, ndo rengululwa nga
Mudzimu,

Ndo bebwa nga Muya Wawe, ndo tanzwa nga
Malofha Awe.

620 A ri, “Izwo ndi zwa vhudi, Billy,” a ri, “fhedzi a zwi nga u
dzhenisi mavhidani.”

621 Nda ri, “Fhedzi Zwi do mbvisa. Ndi tshone tshithu tsha
ndeme.” A thi vhilaheli nga u dzhena aftho; ndi khou vhilahela
nga u bva.

622 Huno ngauri ndi na vhutanzi, nga muano wa Mudzimu wa
Lini na lini, uri U do mvusa hafhu ndi tshi fana na Murwa Wawe,
nga duvha la u fhedza, ndi do tshimbila ndo divhudza nahone
nda vha na u khuthadzea na u foma ha muya wanga, uri, musi
ndi kha luvhemba hu na Tshinwe tshithu tshi sa vhonali tshe
tsha ita uri ndi ime kha Tombo la miratho ngei. Musi madi a
tshi thamuwa na u shuluwa, a zwi disi phambano. Arali lufu,
mathupho, kana tshinwe tshithu, zwi nga si ri fhambanyise na
lufuno lwa Mudzimu. U toka hanga ndi u farelela ngomu ha
luvhemba. Litshani midalo i takuwe. I litsheni i gabele. Litshani
vha sa tendi vha bvelele. Mutendi o bebwaho hafhu u na tsho
mu tokaho. A ni athu u kona u vhona kha ulu luvhemba. Fhedzi
ndi a zwi divha uri mutoki wanga ndi u farelela kha Tombo la
mirafho, We a ana pfulufhedziso ya uri U do mmvusa nga duvha
la u fhedza.

623 Ngazwo ni tshi kona u lavhelesa lufu kha tshifhatuwo, na ri,
“Luvholela lwau lu ngathi? Vhida, gundo lau li ngathi? Fhedzi ri
livhuwa Mudzimu We a ri neya gundo nga Murena washu Yesu
Kristo.”

Musi o ri rangelaho. . .
Oo, nne-nne! A ri khou ya u wana ngudo.
Musi o ri rangelaho. . .washu

62¢ O ri rangelaho. No no vhuya na zwi vhona, maduvhani
a kale a vhukovhela (Zwifthinga zwinzhi ndo ya kha gwala
dza kale.), murangeli, kana mutumbukisi? Musi tshidimela tsha
gariki tshi tshi khou lovha, nga madi, mutumbukisi u gidimela
phanda. Huno a vhona tshaka dza Vhaindia; a vha fhira.
Huno a vhona he ha vha hu na tshisima tsha madi. A humela
murahu nga u tavhanya u vhudza vhasa vha tshidimela tsha
gariki, “A dzudzanya dzibere, munwe na munwe a tutuwedzeya,
ngauri ntha ha thavha hu na tshisima tshihulu tsha madi.” Ndi
murangeli.

625 Huno hafha, Murangeli. Muthu we a vhuya a zhondokedzwa
nga diabolo, fhasi ha mulilo muhulu, fhedzi Munwe muthu o
dzhia mbule la tshigidi. Uyo o vha a Yesu. Murangeli o fuwa
phanda hashu. Huno Sathane o ima henefho na tshigidi, a ri
dzhondokedza, ri tshi dzula ri kha vhupulwi na nyofho dza

lufu. O vha a tshi khou linda itsho Tshisima. Zwo tou ralo,
o vha a khou ralo. O newa ndaela, ngauri ro tshinya nahone
ra pandelwa tsini Natsho. Fhedzi Murangeli, Kristo, a bvelela
nahone a dzhia mbule.

626 No lu pfa luya luimbo lwa kale, “Farani dzhavhelo, ngauri
Ndi khou vhuya”? Farani dzhavhelo, a hu na tshithu; kha ri
zwi dzhiye. A ri tsha toda u li fara. Kristo o dzhia dzhavhelo.
Haleluya! Vothi lo vuleya. “Hu na Tshisima tsho vuleyaho nduni
ya Mudzimu, kha dorobo ya Davita, tsha u kunakisa, u itela vho
kunaho na vha so ngo kunaho.” Murangeli washu o no dzhena
ngomu a tshi itela rine.

627 Murangeli, U a ri vhudza, “Hu na fhethu ngei seli, ngei, hune
ani tsha do aluwa.” Hune a hu nga vhi na u onyana, hune a ni nga
tei u shumisa Max Factor uri ni vhonale ni wa vhudi kha mukala
wanu. Murangeli o ya hone. A hu athu vhuya ha vha na fhethu
hune a ni aluwi nahone a ni neti na u dzinginyea. Hu na fhethu
hune a ni nga lwali. Hune lushie a lu nga vhi na thikwa. Hune
a ni nga vhuyi na amba zwi si zwone, kana, lino, uri ni wane
li si lone. Haleluya! Oo kha hu rendwe Dzina Lawe! O dzhena
ngomu, ri sa tsha fa ri do ima ri tshi fana Nae, linwe duvha ngei
seli. Naledzi na duvha zwi do penya. Zwo tou ralo. Murangeli o
tuwa phanda hashu.

.. .murangeli o tuwa, o dzhenela rine, na Yesu, o itwa
tshifhe muhulu lwa tshothe hu tshi tevhedzwa kuitele
kwa Melikesedeke.

628 Hoyu murangeli muhulu o tuwa phanda hashu, u khou
vula ndila. O bva kha u vha Muya, zwisima zwihulu zwa
musengavhadzimu zwa Mudzimu, Ene a si na mathomo kana a
si na magumo. O vha a ene, lwa tshothe, Mudzimu.

Heli sana la Tshedza lo bvelela. Lo vha li sana la lufuno, ndi
lone lilulwane, litswuku. Munwe muvhala wa tevhela, we wa
vha u lutombo; lutombo, vhungoho. Wo no tevhela, wa tevhela
murahu ha izwo ho vha hu minwe mivhala, kha mivhala ya
sumbe yo khunyelelaho, ine ya vha Mimuya ya Mudzimu ya
sumbe, ye ya bva kha itsho Tshisima tshihulu kana iyo Daimane
khulu ye Yesu a amba ngayo. Daimane khulu yo tumukanywa,
uri i vhonadze heyi mivhala. Mudzimu o itwa nama nahone
a dzula vhukati hashu, uri A vhonadze vhulenda Hawe na
khathutshelo vhukati hashu, nga dzimpho na zwiga na vhutolo.

Uyo musengavhadzimu muhulu wa vha muvhili wa
tshimuya, wa itwa kha tshivhumbeo tsha muthu. Fhedzi, O
vha a si muthu; O vha a si na nama, fhedzi-ha. O vha a kha
muvhili wa tshimuya.

629 Mushe o ri, “Ndi tama u U vhona.” Mudzimu a mu dzumba
kha tombo.

630 Huno musi A tshi fthira, A rembulusa mutana Wawe. Mushe
ari, “Uvhonala sa mutana wa muthu.”

631 Zwenezwo ha bvelela mini? Linwe duvha fhasi henefho,
musi Abrahamu o dzula denndeni lawe. Ri do dzhena khazwo,
madekwana a namusi. Musi Abrahamu o dzula denndeni lawe,
Mudzimu a bvelela khae, kha muvhili wa nama.

“00,” niri, “Mukomana Branham,ovhaa...”

632 Ri do Mu wana henefha a tshi tangana na Abrahamu phanda
ha izwo, kha tshivhumbeo tsha Melikesedeke, muvhili wa nama,
une ho vha hu Mudzimu. Zwo tou ralo, wo vha wo ralo. O vha a
Mudzimu namani.

633 Ni ri, “Zwenezwo, Mukomana Branham, ndi ngani O tea u
dovha a vhuya murahu a bebwa hafthu?”

634 Afho O vha a sa athu u bebwa. O vha o tou sikwa, muvhili
we A dzula khawo. Melikesedeke o vha a Khosi ya Salema, ine
ya vha Khosi ya Yerusalema, ine ya vha Khosi ya mulalo; ine
a i na khotsi kana mme, mathomo a maduvha kana magumo a
vhutshilo.

Yesu u na vhothe khotsi na mme, na u thoma ha maduvha
na magumo a vhutshilo. Fhedzi O itwa “hu tshi tevhedzwa
tshivhumbeo” tsha Melikesedeke, a si na mathomo a maduvha
kana magumo a vhutshilo.

635 Melikesedeke o vha a Mudzimu Ene mune. Melikesedeke
o vha a Yehova Mudzimu, Ene muthihi we a tangana na
Abrahamu, ho no fhela minwaha, phanda ha dennde lawe. A
rembulusa mutana wawe khae; A ri, “Ndi ngani Sara o sea?”
Ndi zwone. Ho vha hu Ene we a ima henefho, o lavhelesa
Sodoma. Abrahamu a Mu limuwa, ngauri ngomu ha luvhemba
Ilwawe ho vha hu na ngimisi yo farelela kha iyo pfulufhedziso.
Hu si ngauri o vha na zwinwe zwipfi, thedzi Mudzimu o mu
neya pfulufhedziso. Huno musi a tshi kwamana na maginethe
muhulu, o zwi divha uri U namani.

636 A Dbva a tshi tshimbila na Abrahamu, nnda afho hu na
tshipida tshifuku. A vhudza Abrahamu. A ri, “Nga u vhona uri,
Ndi do dzumba izwi zwithu kha Abrahamu, nga u vhona uri ndi
mulaifa wa shango? Ndi nga si zwi ite.” Ngauralo, “Abrahamu,
Ndi do u vhudza zwine Nda khou ya u ita kha iyi ndila Yanga,”
ro zwi amba madekwana a namusi, “fhasi henefho Sodoma,”
na zwe vhothe vha vha vha tshi khou ya u ita. Huno musi A
tshi tou thatutshedza Abrahamu, A humela murahu tshikhalani
hafhu. Muthu we a ima henefho nahone a na buse kha zwiambaro
Zwawe, Muthu. Nahone a si hezwo fhedzi, fhedzi O ]a nama
ya namana ye Abrahamu a i vhulaha, nahone a nwa mafhi a
bvaho kha kholomo, nahone a la makhekhe (vhunwe vhurotho
ha mavhele), nahone ho dodziwa bodoro. Ndi zwone kokotolo.
Huno a dovha a humela kha muvhili wa tshimuya.

637 Ho vha hu mini? Ndi ngani A so ngo zwi dzhia henefho?

O vha a sa athu u bebwa sa inwi na nne. Fhedzi O vha a tshi
khou tea u bebwa namani, uri A fare ulwo luvholela. Uyo wo

vha u muvhili wo tou sikwaho. Uyo wo vha u muvhili we A
sokou dzhia khalishiamu na phothasiamu kha lifhasi, huno a
ri, “Woo0,” huno a dzhena khazwo. Ndi zwone zwe Melikesedeke
a vha a zwone. O dzhena khae, kha muvhili we A vha a tshi
kona u tshimbila phanda hawe fhasi ha luvhemba, luvhemba
Iwa tsiko Yawe Ene mune; hu si luvhemba lwa tsiko ya musadzi,
nga mbumbelo ya musadzi, nga dzone—dzone tsinga, na luthihi.
Fhedzi O sika hoyu nahone a dzhena khawo, huno a amba, zwi
tshi tevhela tshivhumbeo tsha Melikesedeke.

638 Melikesedeke ndi nnyi?

Ngauri hoyu Melikesedeke, khosi ya Salema, (hune ndi
Yerusalema), mukololo wa Mudzimu wa tadulu, (zwo
tou ralo), we a tangana na Abrahamu a tshi khou bva
iu vhulaya dzikhosi, huno a mu fhatutshedza;

Ane khae Abrahamu o mu ftha tshafumi tsha zwithu
zwothe; zwine nga thalutshedzo ndi Khosi ya u
luga, (ulwo lufuno luhulu, ula Muya muhulu ngei u
rangani). . . Khosi ya u luga, . . .nga murahu ha izwo. . .
Khosi ya Salema, zwine ndi, Khosi ya mulalo;

Ha na khotsi, ha na mme, ha na vhaduhulu, ha na na
mathomo a maduvha, kana magumo a vhutshilo;. . .

639 O vha a nnyi? Ho ngo bebwa, Ha nga lovhi. Ndi nnyi? Ho vha
hu Mudzimu, zwo tou ralo, o vha a ene, a murunzi wa Murena
Yesu. O vha a ene ngangoho. Fhedzi O vha a tshi khou tea u da
nga kha musadzi, nga ndila ye na da nga musadzi. Huno O vha
a tshi khou tea u da nga ndila ye na da ngayo, uri a kone u ni
vhuisa murahu kha Ene. Haleluya!

Tshilidzi tshi mangadzaho, muungo u
takadzaho hani,

We wa tshidza a fungufhadzaho, bofu li si na
tshithu li ngaho nne!

Ndo vhuya nda xela, fhedzi zwino ndo wanala,
nga tshilidzi Tshawe,

Ndo vha ndi bofu, fhedzi zwino ndi a vhona.

640 Ndi a pfesesa zwe A vha a tshi khou tea uita. Mudzimu o vha
nne, uri nne nga tshilidzi ndi vhe Ene. O dzhia zwivhi zwanga,
uri nga u luga Hawe ndi wane Vhutshilo Vhu Sa Fheli. Ndo
vha ndi nga si dinange. Mvelo yanga yo vha i muitazwivhi. Ho
vha hu si na zwine ndi nga ita ngayo. Ndo vha ndo “bebwa nga
shango, nda vhumbwa vhutshinyini, nda da shangoni ndi tshi
amba mazwifhi.” Hu si na na tshikhala na tshithihi, na luthihi;
ndi si tshithu, na lutamo ndi si na.

641 Vhudzani nguluvhe uri “yo khakha, nga u la matope,” ni do
ralo? Ni vhone uri i do ni thetshelesa u guma ngafhi. Vhudzani
funguvhu uri lo “khakha, nga u la zwitumbu zwo faho,” huno
ni vhone uri li do ni vhudza mini. Arali ]i tshi kona u amba,
“Lavhelesani na mishumo yanu.” Ngangoho.

642 Qo, fhedzi tshilidzi tsha Mudzimu tshe tsha shandukisa ino
mvelo, huno tsha nneya tshikhala tsha u tama na u vha na
dzangalelo na u vha na dora, “Vhulenda ha lufuno Lwau ndi zwa
khwine kha nne u fhira vhutshilo, O Mudzimu. Mbilu yanga i do
tulutshelwa Iwe.”

643 Davita o ri, “Vhunga tshivhingwi tshi tshi toda
tshidambwana tsha madi, muya wanga u na dora la Iwe, O
Mudzimu.”

64¢ Mudzimu o fha muthu dora, la u Mu losha, la u funa, u toda
Ene. Fhedzi muthu o li shandula nga mbidzo ya diabolo, nahone
u tuwa a emula vhasadzi na midiftho na zwithu zwa shango, a
tshi lingedza u fusha iyo tsiko khethwa ye Mudzimu a vheya
ngomu, ya u Mu funa. U i vheya kha zwithu zwa shango. Fhedzi,
murathu, musi a vhuya a shandukiswa, na itsho tshisima tshi
na zwilavhi khatsho, zwothe zwa mifunda zwa—zwa madamu
a so ngo dzudzanyeaho, zwo tanzwiwa nahone zwa kunakiswa,
nahone Madi o kunaho a Mudzimu a dzheniswa ngomu atho,
tshivhi tshi nga si tsha zwi kwama. Amen.

O ndi Mu funa hani! Ndi Mu takalela hani!

Vhutshilo hanga, masana anga, zwothe kha
zwothe wanga!

Musiki muhulu o vha Mutshidzi wanga,

Nahone vhudalo hothe ha Mudzimu ha dzula
kha Ene.

Fhasi u bva vhugalani Hawe, tshitori tshi
tshilaho lwa tshothe,

Mudzimu wanga na Mutshidzi wanga vha da,
huno Yesu lo vha li Dzina Lawe.

O Dbebelwa tshitumbani, kha Vhawe a
mutsinda,

Mudzimu wa matungu, mitodzi na zwi
vhavhaho.

O ndi Mu funa hani! Ndi Mu takalela hani!
Mufemo wanga, masana anga, zwothe kha
zwothe wanga!

645 O Mudzimu! O zwi ita hani? Muthu o lingedza u zwi nwala.
Munwe o ri:

Arali nga ennge lwanzhe lu tshi dala,

Nahone lutanga lunwe na lunwe kha lifhasi lu
muthenga;

Lutombo lwothe lwa itwa nga daba,

Nahone muthu munwe na munwe a munwali
nga mushumo,

U nwala lufuno lwa Mudzimu wa ngei ntha.

Mudzimu muhulu wa Tadulu o vha hani nama nahone a
dzhia zwivhi zwanga!

U nwala lufuno lwa Mudzimu wa ngei ntha

Zwi nga hamula lwanzhe lwa oma;

Kana naho lunwalo lwo fara zwothe,

Naho lwa vulwa u bva kha lutombo u ya kha
lutombo.

646 Huno u ita uri ifa la huno u tshidzwa u vha fulufhelo li na
vhutanzi, O ana nga Ene mune uri U do ri vusa maduvhani a u
fhedza, a ri neya Vhutshilo Vhu Sa Fheli. “Nahone a hu na muthu
ane a nga vha bvisa tshandani Tshanga.” Amen.

Kha ri rabele.

647 Ni na mulandu wa u tambisa lufuno Lwawe? No nyadza nga
khole Muthu Wawe wa vhudi, Ene muhulwane we a ni ita zwine
na vha zwone? Huno zwino ni fhano, ano matsheloni, vhukule
vhungafha kha vhutshilo, nahone zwi khou ni neya tshikhala. Ni
khou toda u isa phanda na u tshila? Hu tou vha na ndila nthihi
ya u tshila, izwo ndi u tenda kha Murena Yesu. Arali inwi, u
bva mbiluni yanu, na tenda uri Ndi Murwa wa Mudzimu nahone
na Mu tanganedza sa Mutshidzi wanu, na tenda uri Mudzimu o
Mu vusa u itela u ni ita o lugaho, arali ni tshi khou toda u zwi
tanganedza nga iyo ndila, ndi zwanu zwino.

648 Ni do ralo u imisa tshanda tshanu? Minwe mimuya i so
ngo shandukaho, ine ya tama u shanduka ano matsheloni, i
ri ni, “Nnyelelwe, murathu, mureri, musi ri tshi dzhena kha
thabelo. Na nne ndo kundelwa. Ndo vha murado wa tshivhidzo,
fhedzi ndi—ndi a divha uri a—a thi athu u vha na hezwo zwe a
amba ngazwo. A thi athu u bebwa nga hoyo Muya, Mukomana
Branham. Ndi—ndi tou vha ndi si Nawo, ndi zwenezwo. Ndi
khou toda u tshi nthabelela, uri Mudzimu vha nneye Wone ano
matsheloni.” Mudzimu a ni fhatutshedze, mune wanga. Hu na
munwe? Ane a ri, “Mudzimu, nnyite zwine Wa khou toda ndi
tshi vha zwone. Ndi khou toda Iwe u tshi...Ndi khou toda u
vha zwine Wa khou toda ndi tshi vha zwone. Ndo tambisa lufuno
Lwau.” Mudzimu a ni fhatutshedze, murwa.

649 T,wa tshikhalanyana zwino.

Arali rine ri na ennge i no dadza lwanzhe,

Huno lutombo lwo itwa nga daba;

Na matavhi kha lifhasi sa muthenga,

Nahone muthu munwe na munwe a munwali
nga mushumo;

U nwala lufuno lwa Mudzimu wa ngei ntha

Zwinga omisa lwanzhe lwa oma,;

Kana lunwalo lu nga hwala zwothe naa,

Naho lwa vulwa u bva kha lutombo u ya kha
lutombo.



280 BUGU YA VHAHEBERU

Oo, lufuno lwa Mudzimu, lwo hula na u kuna
hani!

A lu kalei nahone lu na nungo hani!

Lu do dzula lu hone lwa tshothe,

Luimbo lwa vhakhethwa na Vharunwa.

650 Mudzimu a funeaho, ngoho murendi we a nwala hayo maipfi
o vha a tshi nga vhanwe vhatendi vhanzhi Vhau, a tshi khou
zwimana, a tshi lingedza u wana maipfi a u zwi bvisela khagala.
Huno zwo nwaliwa Bivhilini, “Zwinzhi, ngauri vhareri vho vha
vho talifha, ro toda nahone ra vhekanya maipfi manzhi nga ndila
yone.” Oo, ri tama hani u vha na ndimi na maipfi ane ra nga kona
u talutshedza vhathu uri ndi zwithu-de, fhedzi ha wanali kha
meme dza a faho. Zwothe zwa Lini na lini, zwi sa timatimisei zwi
do dzumbululwa, uri Mudzimu wa Tadulu o kona u da hani kha
lifhasi u tshidza vha tungufhadzaho, vho xelaho, vhaitazwivhi
vha shonisaho.

651 Ndi rabela Iwe, Khotsi, uri nga haya maipfi matuku a so ngo
kwashekanaho, kana maipfi o kwashekanaho ano matsheloni,
vhunga ndi tshi tea u amba, uri munwe muthu o wana mulalo na
u fushea na khuthadzo yo dziaho, o shavhelaho kha tsireledzo.
Huno ngavhe mimuya yavho i tshi foka midzi kha pfulufhedziso
ye Mudzimu a ana ngayo, ya uri U do vha vusa nga duvha
la u fhedza. Zwanda zwinzhi zwo ima, ngomu kha tshifhato,
henefho kha theberenakele. Mudzimu, vha neye ilo fulufhelo lo
khwathaho, zwino. Ngavhe vha tshi foka midzi kha Tombo la
mirafho. Hu si na ndavha uri lwanzhe lu vhudzula hani nahone
miungo yalwo i thamuwa hani, vha na ngimisi, pfulufhedziso ya
Mudzimu. Vha dzula henefho, “Mudzimu o Zwi amba. A nga si
zwifhe.”

652 “Uyo ane a pfa Maipfi Anga,” ane ndo lingedza u a rera ano
matsheloni, “nahone a tenda kha Uyo we a Nthuma, Yehova, u
na Vhutshilo ha lini na lini; nahone ha nga di khathuloni, fhedzi
o thira u bva kha lufu u da kha Vhutshilo.”

653 O Ene wa Lini na Lini, fhatutshedza avho namusi. Huno
ngavhe muthu munwe na munwe ngomu hafha ane a si vhe fhasi
ha Malofha, mimuya yavho araliisa athu u shandukiswa, ngavhe
zwi tshi itea zwino, Murena. U shuma zwiphiri. Zwothe ndi
Zwau. Zwo netshedzwa Iwe. Ndi rabela uri U vha neye zwone,
Vhutshilo Vhu Sa Fheli. Ngavhe, linwe duvha, kha linwe sia, nga
muthihi nga muthihi ri tshi wela muedzi, ngavhe ri tshi tangana
henefho hune a vha tsha dori “ri do vhonana” na luthihi.

Linwe duvha ri do swika mulamboni musi
tshithinga tshi tshi guma,

Musi ngelekanyo dza u fhedza dza matungu dzi
tshi tuwa;

Hu do vha hu na munwe muthu o lindelaho ane
a do ri sumbedza ndila,
Thi nga wela Yorodane ndi ndothe.

Hu do vha hu na Munwe, munwe muthu o
lindelaho ane a do ntsumbedza ndila,
Thi nga wela Yorodane. . .

65¢ Vhothe vha na helo fulufhelo, imisani tshanda tshanu zwino
musi ni tshi imisa thoho dzanu.
Thi nga tei. ..

Zwino itanu Mu losha. Mulaedza wo fhela. A no ngo takala
naa? Mudzimu O ana uri ha nga...Mudzimu O ana uri u do
tangana na inwi henefho.

Yesu o fa zwivhi zwanga zwothe o zwi
pfumelela;
Musi swiswi ndi. . .

Ni ri mini? Luvholela Iwo tuwa.

U do vha o nndindela,
Thi nga weli Yorodane ndi ndothe.

Zwithinga zwa musi ndo futshelwa, nahone
ndo neta. . .

Itanu Mu losha zwino.

Zwi tshi vhonala u nga khonani dzanga dzothe
dzo ntutshela;

No no vhuya na swika afho fthethu?
Fhedzi hu na ngelekanyo nthihi i ntakulaho.
Pfulufhedziso yo vha i mini?

Zwi takadza mbilu yanga,
Thi nga weli Yorodane. . .

655 Zwino, vhana vha pfulufhedziso, itanu Mu losha nga uri a
ita izwo.

Thi nga weli Yorodane ndi ndothe,
Yesu o fela u pfumelela zwivhi zwanga zwothe;

Hu itea mini zwino?

Musi ndi tshi vhona swiswi, U do vha o
nndindela,
Thi nga weli Yorodane ndi ndothe.

“Musi ndi tshi swika mulamboni. . .” Munwe na munwe wa
vhoinwi u khou do swika. Hu na muhulu, murunzi mutswu wo
dzulaho phanda hanu. Ndi vothi lihulu. Ni khou ya henefho, nga
linwe la haya maduvha, khanwe phanda ha musi duvha li tshi
kovhela, khanwe phanda ha musi tshivhidzo tshi tshi vala ano
matsheloni. Ni khou ya henefho. Tshifhinga tshothe tshine mbilu
ya rwa, ni liga lithihi tsini naho.

Fhedzi musi ndi tshi vhona swiswi, U do vha o
nndindela,

O amba uri U do ralo. O ana uri U do ralo.

Zwenezwo thi nga tei u wela Yorodane ndi
ndothe.

656 O Murena Mufhatutshedzwa, mbilu dzashu dzo dala, ano
matsheloni, nga u gidima.

657 U elekanya nga musi mbilu i tshi khou ima, nahone muongo a
ndondomedza musiamelo kha thoho yanu. Huno zwanda zwanu,
ni si tsha kona u dzinginyea. Zwanda zwanu zwo no shanduka
u vha gwada. Vhana vhanu, mme anu, vhafunwa vhanu vha tshi
khoulila. Ilo vothi lihulu la vulea, ngei seli. U do vha o lindela.

658 Davita o ri, “Arali nda vheya mmbete wanga heleni, U do
vha a henefho.” A thi nga u weli ndi ndothe. Musi mifafadzelo
ya mulambo i tshi thoma u taidza kha zwifthafuwo zwshu,
Mudzimu u do dzhia gungwa la vhutshilo, a ri endedza ra fhira.
O fulufhedzisa uri U do ralo. Davita muporofita o ri, “Ee, naho
nda tshimbila govhani la dzunzi la lufu, a thi nga ofhi vhuvhi.
Iwe unanne. Lubada Lwau na thonga Yau, zwi a nkhuthadza.”

659 Murena, ro takala nga maanda namusi, uri ro itwa tshipida
na vhalaifa vha pfulufhedziso. Namusi ngomu hashu ri na
Vhutshilo Vhu Sa Fheli, ngauri ri funa Murena Yesu nahone ro
Mu tenda, nahone ro tanganedza Ipfi Lawe na pfunzo Dzawe.
Huno O ri neya, pfundo la lutendo lwashu, Muya Mukhethwa,
pfundo la Muya Mukhethwa. Lutendo Iwashu ngomu hashu Iwo
toka midzi. Huno naho zwifhinga zwinzhi ri tshi khou fhira
kha mirunzi mitswu, zwithinga zwinzhi ri khukhuleya ndilani,
fhedzi ngimisi yashu i tshe yo farelela. Hu na tshinwe tshithu
khayo, ngei kule, tshine tsha nga tshi khou endedza, tshi tshi ri,
“Iyani phanda. Ri khou ya phanda.”

660 Mudzimu, ri fhatutshedze. Ri ya U toda. Ri dzudze ri tshi
fulufhedzea na u vha vha ngoho lwa tshothe u swika tshifhinga
tshine Wa do vhuya u tshi itela rine, ri do U renda kha mirafho
i sa gumi. Huno duvha line ra do ima kha lifhasi. ..Milenzhe
Yawe ya vhudi a i athu kwama lifhasi. O ima henefho, muyani;
huno vhakhethwa na vho rengululwaho kha zwikhathi zwothe,
kha tshifhinga tshinwe na tshinwe, tsha u thoma, tsha vhuvhili,
tsha vhuraru, tsha vhuna, tsha vhutanu, tsha vhurathi, na tsha
vhusumbe, vhothe vha ima henefho vho ambadzwa nguvho ya u
luga Hawe; ra Mu ambadza khare ya u vha Khosi ya dzikhosi
na Murena wa marena, nahone ra imba izwo zwitori zwa
thengululo. Mbilu dzashu dzi tungufhadzaho dzi do pembela
musi ri tshi Mu lavhelesa Ene we a ri funa nahone a Dikumedza
a tshi itela rine. Musi ri sa funiwi nahone ri vhaitazwivhi, Kristo
o fa uri ri tshidziwe. Ri a U livhuwa ngazwo, Khotsi, nga Dzina
la Kristo. Amen.



VHAHEVHERU, NDIMA YA VHURATHI 3 283

661 Nia Mu funa? Oo, U tou vha wa vhukuma hani. A ni pfi unga
ni nga tou vhea zwanda zwanu na Mu kuvhatedza? Ni nga si zwi
fune u kokovha na kwama milenzhe Yawe, ni a divha?

662 Ni a divha, ho vha hu tshi vha na vhanwe vhathu vhe vha
vha vha tshi da kha tshumelo yanga ngei Phoenix, Arizona, vha
ri, “Ndi khou toda u zwi dzudzanya Nae. Ndi tama u ri, ‘Murena,
Wo mpfuna musi ndila dzanga dzo khathuwa.” Ndi tama u tou
zwi dzudzanya Nae phanda ha musi ndi tshi wela seli. Ndi—ndi
khou toda u Mu vhona. Ndi—ndi—ndi khou tou foda u Mu vhona.
U elekanya zwine nda do pfa, mbilu yanga i fungufhadzaho i do
tetemela hani musi ndi tshi Mu vhona o ima henetho.

663 Ndo dzulela u divhudzisa, “Ndi tama arali ndo pfa ilo Ipfi
li tshi ri, ‘Ida kha Nne, vhoinwi nothe no netaho nahone no
lemelwaho. Ndi do ni neya vhuawelo.””

66¢ Ndi nga si vhuye nda li pfa helo sa zwe A amba afho murahu,
fhedzi ndi khou toda u Mu pfa a tshi ri, “Lino ndi duvha la u
fhedza. Wo shuma vhukuma, mulanda wanga wa vhudi nahone
wa u fulufhedzeya, zwino dzhena kha dakalo la Murena le wa
lugiselwa.” U bva lini?

665 “TJ bva tshe wa tshidzwa?” Hai murathu.

666 “U bva tshe shango la sikwa, musi Ndi tshi u vhona nahone
nda dzula ndo u divha, nahone nda u tela Vhutshilo Vhu Sa
Fheli,” no fhatutshedzwa henefho. “Vhothe vhe A dzula o vha
divha, O vha vhidza.” Izwo ndi zwone? [Tshivhidzo tshi ri,
“Amen.”—Mudz.] “Vhothe vhe A vha vhidza, O vha ita vho
lugaho. Havho vhe A vha ita vho lugaho, O no vha neya vhugala.”
Khezwo-ha. O dzula o ri divha, a ri vhidza, a ri ita vho lugaho,
nahone ro no newa vhugala kale Nae, vhufheloni ha shango, ri
khou ya kha malamba ashu. A no ngo takala? [“Amen.”] Zwo tou
ralo, zwi ni ita uri ni Mu fune. Musi ni sa koni u dithusa, huno A
bvelela henefha nahone a ni itela izwo.

667 Kha Hu Rendwe Muhungo Une Wa Vhofha, Khaladzi Gertie.
“Mbilu dzashu kha lufuno lwa Tshikriste,” musi ri na hohu u
ledzana hutuku ha u losha hatha zwino, zwenezwo ri khou ya
u rabelela vhalwadze. Mudzimu kha rendiwe. Vhoinwi vhe na
imisa zwanda zwanu ni tshi itela Kristo ano matsheloni, wanani
fhethu hanu ha u losha, ni Mu shumele.

668 Zwino, kha ri Mu loshe zwino, sa tshivhidzo,
vhoinwi Vhamethodisi nothe, tshivhidzo tsha Mudzimu,
Dzikhuvhangano dza  Mudzimu, Vhaphuresibatherieni,
Vhalutere, Katolika. Rothe zwino, kha ri imbe zwino.

Kha hu rendwe muhungo une wa vhofha
Mbilu dzashu kha lufuno lwa Tshikriste;
Vhuledzani ha mihumbulo i fanaho
Zwinga izwo zwa ngei Ntha.

Phanda ha khulunoni ya Khotsi,

Ri shela thabelo dzashu dzi dudelaho;

Nyotho dzashu, fulufhelo lashu, zwipikwa
zwashu, ndi zwithihi,

Khuthadzo yashu na ndondolo yashu.

Musi ri tshi fhambana,
Zwi ri neya vhutungu ha nga ngomu,
Fhedzi ri do dovha ra tumanywa. . .
Hu na Vhamethodisi vhangana, Vhabaphuthisi, na vhothe?
Huno ri fulufhela u tangana hathu.

669 Tzwo a zwi ni takadzi? Kha ri rembuluwe huno ri khadane
zwanda zwino, musi ri tshi lu imba hafhu.

Phanda. ..

Khadanani zwanda, munwe muthu murahu hanu, phanda
hanu, matungo othe.

.. .khulunoni,
Ri shela thabelo dzashu dzi dudelaho;
Khuthadzo yashu na ndondolo yashu.

Zwino musi ri tshi fhambana,
Ri do funana.
Zwirineya. ..

Ndi tama tshumelo i tshi nga tou ya phanda? Ni a vhona? Ri
elekanya nga u ralo.

.. .vhutungu ha nga ngomu;

Fhedzi ri do vha ri tshe ro ftumana mbiluni (ri
tshithihi),

Na fulufhelo la u tangana hathu.

Arali hu si tsha vha hatha, ri do ftangana nga Duvha lihulu.

670 Zwino, Khotsi, tanganedza u losha hashu ano matsheloni.
Dzhia Ipfi nahone u Li tavhe mbiluni dza vhatendi. Vha so ngo
sokou dzunguluswa, huno ntha namusi na fhasi matshelo, fhedzi
ngavhe ano Maipfi a tshi wana vhuawelo khambilu ya mutendi.
U divha hezwi, u ri, “Mudzimu o ana nga muano, nahone hu na
zwithu zwivhili zwi sa shanduki. U sa shanduka ha Mudzimu,
izwo ndi, a zwi konadzei uri A zwifhe, uri vhalaifa vha hohu
u tshidzwa vha vhe na heli fulufhelo lo khwathaho, lo dziaho
nahone li na vhutanzi, ngimisi muyani wanga.” U divha hezwi,
uri, “Mudzimu o ri fulufhedzisa, nga muano wo aniwaho. Tsha
u thoma, ndi uri Ha koni u zwifha; tshinwe, O ana muano ntha
ha hezwo, uri U do ri vusa nga duvha la u fhedza nahone a ri
neya Vhutshilo Vhu Sa Fheli.” Ri tshi divha, uri, “Nga murahu
ha musi ro vhidziwa, uri O amba uri O ri divha musi shango li
sa athu u sikwa, nahone a ri tela adopusheni ya vhana nga Yesu
Kristo. Huno O dzula o ri divha. O ri vhidza. Nahone O ri vhidza,
A ri ita vho lugaho.” A ri koni u diita vho lugaho, ngauralo O ri

ita vho lugaho nga lufu lwa Murwa Wawe ene mune. “Havho vhe
A vha ita vho lugaho, O no vha neya vhugala.” Ipfi lo no ambiwa.
Huno ri tou vha ndilani yashu, ri khou tshimbila, ri tshi pembela
ndilani yashu ya u ya Vhugalani.

671 Neya vhathu lutendo, nahone ngavhe maitele matuku na
zwithu zwo nembelelaho kha vhathu, ngavhe zwi tshi fhufhurea
nahone zwa bva khavho, ano matsheloni, nga heli Ipfi la
Mudzimu line la vha ngimisi ya mimuya yavho, la ngoho nahone
la vhutanzi. Ngavhe vha tshi dzungudza vha bva kha maitele
avho, na mbiti dzavho thukhu. Na zwithu zwine zwa vha. ..
Vhunga Paulo o ri, kha tshipida tsha u fhedza tsha mulaedza
nga maduvha a si gathi, “Kha ri vhetshele thungo mihwalo,
na tshivhi tshi ri kundisaho, uri ri kone u gidima na u lindela
heyi mbambe i re phanda hashu; ro lavhelesa munetshedzi na
mukhunyeledzi wa lutendo lwashu, Yesu Kristo, We a lingwa nga
ndila dzothe sa zwine ra itwa nga u ralo, thedzi a si tshinye.” O
tendelwa u lingwa, fhedzi Ho ngo thetshelesa kha milingo. Huno
a lingwa uri a tshinye, fhedzi a si thetshelese. Ngauri Vhutshilo
vhu re ngomu hashu ndi ngimisi ya vhuyo hashu ha Lini na lini,
nahone ri fara uvho vhukhethwa mbiluni yashu.

672 Zwino, hu na vhanzhi vhe Sathane a vha thupha nga
mathupho. Ri khou lugela u vha rabelela, Khotsi. Ngavhe
vha tshi ralo, musi vha tshi fhira nga fhasi ha Ipfi la
Mudzimu namusi. . .IJo Ipfi la vhudi le la rerwa, vhutanzi vhu
netshedzwaho nga Bivhili, Vharunwa vha Mudzimu vho ima nga
tsini, nahone Muya Mukhethwa muhulu, ntha ha zwothe, wo
ima fhano u neya vhutanzi kha Ipfi. Zwino, Khotsi, musi vha
tshi thira fhasi ha Ipfi ]a pfulufthedziso, ano matsheloni, ngavhe
vha tshi tuwa fhano uri vha fhole. U bvisa dzitsimbi dzavho,
u tutshela zwidulo na—na mimbete ye vha vha vho lala khayo,
uri vha tou fhodzwa. Zwi tendele, Murena. Ngavhe vha tshi
vhuya kha tshumelo i tevhelaho ine vho tendelwa u da, kana kha
zwivhidzo zwavho, vha tshi pembela, vha tshi sumbedza zwithu
zwihulu zwe Kristo a ita. Hezwi ri zwi rera u itela vhugala hau,
nga Dzina la Yesu. Amen.

673 Ndi humbela pfarelo kha pfulufhedziso ye nda ita, ya uri ano
matsheloni ri do amba nga ndima ya vhu?, fhedzi a tho ngo swika
khayo. Huno ri tea u tendela tshifhinga tshituku hafha tsha—
tsha hezwi, u itela muduba wa thabelo. Huno zwino, madekwana
a namusi, Murena a tshi funa, ri do dzhena kha ndima ya vhu?,
huno ra wanulusa uri uyu Melikesedeke ndi nnyi. Ndi vhangana
vhane vha takalela u divha? Oo, ri khou da u dzhena Khae, ri
wanulusa uri Ndi Ene nnyi. Nahone Lunwalo lu ya amba uri Ndi
Ene nnyi. Ni a vhona?

674 Huno Scofield yo amba uri ndi nnyi “vhutshifthe.” Vhu nga
vha hani vhutshifhe, vhu si na mathomo kana magumo? Ni a
vhona, ho vha hu si vhutshifhe. Ho vha hu Muthu, Melikesedeke
(Dzina), Muthu.

675 Vhunga, ndi sa khou sedzela fhasi, fhedzi Saintsi ya
Tshikriste i ri Muya Mukhethwa ndi “ngelekanyo.” Huno Bivhili
yo ri, “Ene, Muya Mukhethwa.” Huno Ene ndi lisala vhukuma.
Ndi Muthu; a si ngelekanyo. Ndi Muthu. Ngangoho.

676 Huno Melikesedeke ndi Muthu, Muthu Ane ha na mathomo
a maduvha kana magumo a minwaha. Ha na khotsi nahone ha na
mme, kana vhaduhulu. Huno ri do wanulusa uri Ndi Ene nnyi,
Murena vha tshi funa, madekwana ano, nga Ipfi. Ni a Li funa?
[Tshivhidzo tshi ri, “Amen.”—Mudz.] Oo! “Ipfi Lau ndi luvhone
ndilani yanga na kha milenzhe yanga.” Oo!

677 Zwino, ni ri, “Mukomana Branham, a thi Zwi pfesesi
zwothe.” Na nne a thi ralo.

678 Fhedzi, tshinwe tshifhinga, ndo vha ndi tshi khou rera fhasi
ngei Kentucky. Huno kha vhanwe vhaswa vho daho, na Katolika
na vhanwe vho fhambanaho, vhane vha nga vha vha sa pfesesi
uri izwi zwo dzivhafhala hani, zwithu zwihulu kha Lunwalo.
Ndo vha ndi tshi khou rera kha phodzo Khethwa. Musidzana
mutuku a si na zwienda a disa...O vha a si na minwaha ya
fumithanu, o vha a na lushie lutuku, nahone lwo vha lu na
mirado i so ngo khwathaho. Nda ri, “Thaidzo ndi mini, khaladzi,
kha lushie lwau?”

679 A ri, “Lu a raha-raha.” O vha a sa divhi uri a ri mini, mirado
isongo khwathaho. O vha a sa divhi uri a zwi vhidze mini.

680 Uyo mutuku zwi vhonala unga o vha a sa athu u vhuya a
vha na zwienda, vhutshiloni hawe. Munwe mufunwa wa munwe
munna, mavhudzi malapfu o nembelela fhasi. Nda ri, “U ya
tenda?”

681 Huno ayo matuku, mato matshena a nndavhelesa. A ri, “Ee,
mune wanga. Ndi a tenda.”

682 Nda dzhia lushie lutuku. Huno musi ndi tshi khou lu
rabelela, lu si tsha raha-raha. Oho-ho. Huno a f{uwa, a
bvela nnda.

683 Duvha li no tevhela, ndo vha ndi tshi khou zwima zwisindi,
ngei thungo ha thavha. Nda pfa vhanwe vhathu vho dzula
henefho vha tshi khou amba, saha ya kale i tshi ita muungo.
Huno nda dodomela fhasi. Ndo vha ndi tshi khou zwima
zwisindi. Vho vha vha tshi khou amba nga nne, vho dzula
henefho, vha tshi khou shenga fola na u pfela. Matari a tshi
vhudzula, sa izwi. Huno vho vha vha tshi khou amba ngazwo,
zZwino, nga mutangano wa madekwana a murahu. Munwe wavho
a ri, “Ndo vhona lushie. Ndo fhira nga henefho, ano matsheloni.
A lu tsha raha-raha, na ano matsheloni.” Ni a vhona? A ri, “Izwo
ndi zwavhukuma.” Huno o vha a tshi khou pfela.

68¢ Huno vho vha vha na zwigidi zwo gogodedzwa na muri, zwo
ralo nda ri ndi khwine ndi didivhonadze. Ni a divha, vha tshi

tatisano thasi atho, navho-vho. Ngauralo, nda gonyela ntha. Nda
ri, “Ndi matsheloni, vharathu.”

685 Uyo muthannga muhulu, we a vha a tshi vhonala a tshi khou
amba, o vha a na phaiphi ya fola mulomoni wawe, sa izwo, nga
matungo sa izwo, na muhulu, mutsinga mulapfu. Huno o vha o
ambara munadzi muhulu, a u kokodzela fhasi kha tshifhatuwo
tshawe. A lavhelesa u mona nahone a mmbona. A hovhelela
huno a dzhia uyo munadzi, a u bvula, a tuwa. . .[Mukomana
Branham u ya mila—Mudz.] A mila ilo fola, a ri, “Ndi matsheloni,
mufunzi.” Nia vhona? Ee, mune wanga. Thonifho. Huno izwo ndi
zwone. O tshila hani ntha hazwo, a thi divhi, thedzi o ralo.

686 Ngauralo, madekwana o no tevhela, ndi tshi khou vhuya
murahu, ho vha hu na muthu heneftho we a vha a tshi khou {oda
u tata na nne zwitukunyana. O vha a tshi dzhena kha tshivhidzo
tshi sa tendi kha phodzo Khethwa. Ngauralo, itshi tsho vha tshi
tshivhidzo tsha Methodisi, White Hill, Kentucky. Ngauralo a—
a ya kha...O vha o ima nnda. O vha a na luvhone tshandani
tshawe. Huno a ri, “Ndi khou toda u amba tshinwe tshithu,
mureri. Izwo ndi tou vha ndi nga si Zwi tanganedze, ngauri a
thi Zwi vhoni.”
687 Nda ri, “U nga si Zwi vhone?”
688 A ri, “Hai.” A ri, “Ndi muthu a lwalaho, nne. Fhedzi,” a ri,
“Ndi tou vha ndi sa Zwi vhoni.”

Nda ri, “U dzula ngafhi?”

A ri, “Murahu ngei Big Renox.”

Ndari, “Zwo luga, u khou ya u swika hayani nga ndila-de?”

Ari, “Zwoluga, ndi khou ya u tou tshimbila nda ya hayani.”

Ndari, “U ya kona u vhona haya hau?”

A ri, “Hai, mune wanga.”

Ndari, “Hu na swiswi madekwana a namusi, hu na makole.”

Ari, “Ee.”

Nda ri, “U khou ya u tuwa hani hayani?”

A ri, “Nga holu luvhone.”

Nda ri, “Holu luvhone a lu sumbedzi tshedza u swika
hayani.” Ndari, “U ya hani hayani?”

Ari, “Oo, ndi tshimbila nga luvhone.”
689 Nda ri, “Ndi zwone. U na tshedza tsha luvhone zwino, huno
tshithinga tshothe u tshi kanda kha heyi ndila, tshedza tshi do

isa phanda na u vhonetshela phanda hau. Arali wa isa phanda na
u tshimbila, tshedza tshi do isa phanda na u tshimbila na iwe.”

690 Huno ita izwo ano matsheloni, u khou toda Kristo, ene
Tshifhe Muhulu, Murabeleli wa matungu au, kana malwadze,
kana muya wau. U nga vha u sa Zwi pfesesi. A ri ralo.
Fhedzi ro laedzwa u “Tshimbila kha Tshedza vhunga na Ene

a Tshedza.” Vheya liga lithihi kha Tshedza. Huno musi ngomu
hau u na Tshedza, Tshedza tshi do penya u swika nga duvha lo
khunyelelaho. Tshi do vhonetshela ndila phanda hau.

Huno ri do tshimbila ino ndila ya vhudi ya kale,
Ndi tshi amba hothe hune nda ya,
Ndi nga namba nda vha Mukriste wa
tshifhinga tsha kale, Murena,
U fhira tshinwe na tshinwe tshine nda tshi
divha.
No no vhuya na pfa ulwo luimbo lwa kale?

A hu na tshi fanaho na Mukriste wa tshifhinga
tsha kale,

U sumbedza lufuno lwa Mukriste;

Ri khou tshimbila kha ndila ya vhudi ya kale,

Nahone ri tshi amba hothe hune ya ra,

Ndi nga namba nda vha Mukriste wa
tshithinga tsha kale, Murena,

U fthira zwothe zwine nda divha.

691 Ndi tou i funa. Zwo luga. Zwino ri khou ya u rabelela
vhalwadze. A ri khou...A ri diiti vhane vha kona u fhodza
vhalwadze. Arali ri tshi ralo, ndi musi ri tshi khou amba
zwithu zwo khakheyaho. Mulwadze munwe na munwe hafha
o no fhodzwa kale. Izwo ndi zwine Lunwalo lwa amba. “Nga
ntho Dzawe ro fhodzwa.” Ndi zwone? [Tshivhidzo tshi ri,
“Amen.”—Mudz.]

692 Muitazwivhi munwe na munwe a re fhano, arali a hone, no
tshidzwa tshe Yesu a fa. Fhedzi ni so ngo fa fhano hune tshikhala
tshanu tsho vheiwa phanda hanu, u ya Vhuhoneni Hawe na
u lingedza u Zwi tanganedza. Zwo itwa zwino. Ni tea u Zwi
tanganedza zwino. Arali na wela seli ha Malofha, zwenezwo
a ni tshithu fhedzi...No dzula no hatulwa, ngauri ni hatulwa
nga ndila ine na shumisa Tshipfumelo tsha Murena Yesu Kristo
ngayo. Nia vhona? Ni. . .ngei ni tou dihatula.

693 “Ngauralo O didelwa vhutshinyi hashu, nahone nga ntho
Dzawe ro fhola.” Ngauralo, a hu na tshine nda do vha natsho,
tsha u ni fhodza. A hu na tshine tshivhidzo tsha do vha
natsho, tsha u ni fhodza. Tshithu tshi tshothe tshine ra kona
ndi u rabelela hezwi, uri lutendo lwanu lu si kundelwe, uri
ni de kha aletare ano matsheloni u tanganedza Kristo sa
Mufhodzi wanu, sa zwe na ita kha Mutshidzi wanu. Huno hu
si na tshinwe. ..Mudzimu u ita madembe. U sumbedza tshiga
tshihulu. Bofu, dzingandevhe, tshimuma, zwothe, vho thodzwa
fhano kha theberenakele. Fhedzi kana zwo ralo kana hali, ri
a Zwi tanganedza, naho zwo ralo. Zwifhinga zwinzhi hezwo
zwithu zwi itea nga mabono.

694 Ndi vhangana vhe vha vha vha fhano Swondaha tharu dzo
fhiraho, kana nna, musi muthu a tshi dzhena ngomu afha, o

pofula nahone o oma mirado, kana o dzula kha tshidulo na tsinga
dzi sa mu khwathisi? Huno phanda ha musi ndi tshi tutshela
hayani, nda mu vhona kha bono, “Uri hu do vha na muthu
atho, mavhudzi matswu, ane a khou thoma u vha matshena.
Mufumakadzi wawe ndi musadzi a kungaho nga mbonalo, u
yela kha minwaha ya furathi. U do da nahone a tshi khou lila,”
nahone u do nkhumbela. “Huno u vhuya murahu nda rabelela
mukalaha wawe.” O dzula henefho.

695 Huno nda tsela fhasi. Nda amba na vhanwe vharathu vhanga
hafha, “Lavhelesani hezwi.”

696 Huno musi ri tshi tsela fhasi kha aletare, vhanwe vho rabela.
Musi ndi tshi ya u rabela, nda fuwa nahone nda vhuya murahu
hatha. Huno mufumakadzi wawe a takuwa a da kokotolo nga
ndila ye Murena a amba uri zwi do itea ngayo. Vhathu vho
lavhelesa, u itela u vhona arali zwi tshi do itea nga yeneyo ndila.
A zwi athu u kundelwa. Huno musi a tshi tshimbila. . .

697 Nda wanulusa uri, uyo munna, Dokotela. Ackerman, fhasi
aftho Birdseye, Indiana, ndi ene o mu rumelaho ntha hafha; ane
a vha Mukatolika, nahone mutukana wawe ndi tshifhe ngei
monastery afho Saint Meinrad. Huno Dokotela. Ackerman ndi
khonani yanga kha u zwima rothe, huno o rumela munna ntha
hafha. Huno Murena vho ntsumbedza munna wa thoho ntswu
ane a do mu rumela, thedzi ndo vha ndi sa divhi uri ndi nnyi.

698 Nda ri, “Ho vha hu Dokotela. Ackerman?”
699 A ri, “Ndiene.” Nia vhona? Huno-ha munna. . .

700 Nda ri, “Ndi ARALO MA AMBA MURENA.” Tsela fhasi.
Nda ri, “Mune wanga, takuwa u ime.” O pofula nahone a sa
koni. . .o...Dzone—dzone tsinga dza u mu khwathisa dzo vha
dzo fa. O vha a sa koni u diimisa sa izwo. Ni a vhona? O vha nga
u ralo lwa minwaha, o no ya kha Mayos na hothe u mona. Huno
vha tou mu rabelela na u mu rabelela, na u mu takusa. Henefho
a tuwa, a tshi khou tshimbila.

701 Tsha u thoma o ri, “A thi u vhoni.” Zwenezwo a huwelela,
“Ee. Ndi a kona.” Mato awe a vuleya henefho. O vha a si mu
tendi, mufumakadzi wawe a Muphuresibatherieni.

702 Vhanwe vha elekanya uri “Vhaphuresibatherieni a vha
huweleli, na vhathu Vha sa tendi.” Ngavhe no vha pfa. Zwo tou
ralo. Vho vha vha tshi khou huwelela na u kuvhatedzana. A
vhuya murahu huno a dzhia wilitshee yawe, a fuwa huno a tsa
nga zwitepisi, sa muthu munwe na munwe, a tshi kona u vhona
na u amba na—na zwinwe zwinzhi.

703 Ndo wana vhurifthi vhu bvaho khae, kana o founa, linwe
duvha. Ndi a tenda, Mukomana Cox a ya khae. A ri, “Mato awe
a ya thisa.” Zwo tou ralo. Ndi tsinga, tsinga dza mato dzi khou
aluwa nahone dzi khou vhuya murahu kha vhutshilo, ni a divha,
huno dzi khou dzhia vhuimo hadzo. Samba ]o bviswa.

704 Arali na tendela mupo wa dzhia ndango, arali hu si na
tshithu tshi thivhelaho mupo, zwenezwo u do—u do dzhia ndango
yo fhelelaho. Arali ni na labi u mona na tshanda tshanu, i
tshi thivha u tshimbila ha malofha, tshanda tshanu tshi fhedza
tsho fa. Zwino, ngauri, nga mvelo, zwi vha zwo luga arali na
sokou tshi litsha. Fhedzi tshinwe tshithu tsho khakhisa mupo.
Zwenezwo, arali ni sa zwi vhoni, a hu na ndila ya uri dokotela
a zwi wane. Ndi zwithu zwivhili fhedzi zwine a nga shuma
ngazwo: zwine a kona u vhona, na zwine a kona u pfa. Ndi zwone
zwithu zwi zwothe zwine a kona u shuma ngazwo: zwine a vhona
na zwine a pfa.

705 Arali a sa koni u zwi vhona, zwenezwo u tea u vha wa
tshimuya. Zwenezwo hu na, tshithu tshi tshothe tshine tshi nga
kona, tshithu tshi tshothe tshine tshi nga itea; ri tou rabela,
Kristo a bvisa samba, a rumela diabolo kule, huno izwo zwa
thoma u vhuya ngonani, zwo luga. A fhola, huno ndi zwenezwo
fhedzi. “Dzinani langa vha do pandela vhodiabolo.” Ndi zwone?
Ndi pfulufthedziso kha tshivhidzo. Ndi pfulufhedziso ya maanda.
Zwenezwo mini-ha? Ndi, ndi Vhuhone Hawe vhu na rine. Zwino,
ndi tshini tshi ri itaho uri ri khunyelele ano matsheloni, u ita izwi
zwithu nga ndila ye A ita ngayo, ndi ngauri ri tshe nga ngomu
kha luvhemba. Ni a vhona? Fhedzi ri na zwinwe zwipfi henefho
zwine zwa ri vhudza, “Oo, ee.” Ni a vhona?

706 Huno musi ni tshi fanganedza phodzo yanu, hu si na ndavha
uri luvhemba lu ri mini, ndi zwe Ipfi la amba. Ni a vhona? Ndi
zwenezwo. Ndi zwenezwo. Huno Jone—]one—lone Ipfi li dzulela
u vhusa ntha ha tshinwe na tshinwe. Ipfi la Mudzimu la Lini
na lini!

707 Lavhelesani kha Sara, mbumbelo yawe yo fa, a na minwaha
ya futahe, o tshila na mukalaha wawe u bva a na minwaha ya
fumirathi kana fumisumbe, hu si na vhana; Abrahamu, a na ya
dana. Mudzimu a rembuluwa huno a vha neya lushie. Nia vhona?
Ngauri, vho tenda. Vho vhidza izwo zwithu zwi si ho, sa vhunga
zwihone. Dzhenani nga uralo ano matsheloni, khonani.

708 Huno madekwana a namusi, ri lavhelela. . .Arali nothe ni
tshi khou dala na rine, ro takala u vha na vhoinwi fhano ano
matsheloni. Huno Mudzimu a vhe na vhoinwi. Huno arali na vha
ni doroboni u itela madekwana, ri takala u vha na vhoinwi ano
madekwana kha tshumelo yothe, ya Melikesedeke. Huno arali ni
si ho, huno ni na tshivhidzo tshanu, ni ye kha tshivhidzo tshanu.
Afho ndi—ndi hune no vhofheya hone. Arali ni tshi wela kha
tshivhidzo, ni ye henefho. Ino i tou vha theberenakele thukhu
hune ra kuvhangana hone huno ra ledzana nga tshashu. Zwino,
Murena a ni thatutshedze.

709 Huno Khaladzi Gertie u do ri lidzela, Nanga Khulu Zwino
I Tsini. Huno u hone afha ane a khou tea u rabelelwa? Imisani
tshanda tshanu, havho vhane vha toda u da kha muduba wa

thabelo, uri ni vheye lutendo lwanu kha Kristo. Zwo luga. Arali
na nga ralo u dubekana khe heyi thungo ya tshivhidzo, arali ni
tshi do ralo. Huno arali vha tshi do kokodzela tshidulo murahu
zwitukunyana, murathu, arali u tshi do ralo, uri ri wane lufhera
lutuku afho nahone ri kone u disa avha mashaka ngaho. Idani
nga thungo heysi.

710 Huno ri khou ya u rabela zwino, musi ri tshi khou
imba. Huno ndi khou ya u humbela vhahulwane hafha, vha
dinomineisheni inwe na inwe kana tshivhidzo, hu si na ndavha
uri ndi tshithio, arali ni tshi tenda kha phodzo Khethwa, ni
do ralo u ima afha na nne kha ino pulatifomo, uri ni rabelele
vhalwadze? Ri do takala u vha na vhoinwi. Dinomineisheni inwe
na inwe, kana hu si dinomineisheni, kana zwenezwo zwine na
vha zwone, ri do takala u vha na vhoinwi. Itanu da zwino, u itela
thabelo? Idani hafha ntha huno ni ime na nne.

Mukomana Neville, arali u tshi nga ralo u da na mapfura. QD

